
NSANJUA

RA MACA HOGA T'ODE NU'A BI
'YOFO NSANJUA

Ra Noya nu'a mi 'buhui Ajua bi e binja'i

1 Ante da nja mahets'i ne ra ximhai, ni'a to'o go
ra Noya ya mi 'bui, y nu'a mi 'behui Ajua, ne nu'a
go guese'a Ajua. 2 R4 mudi mi othotho gatho nu'a
te ja, pe nd'a to'o go ra Noya ya mi 'buhui Ajua. 3Y
Ajua bi 'yent'ua ja rd 'ye'a pa go bi hyoca te gatho
ja; y nu'bua nu'a hinte xa hyoqui, nu'b# hinte di
jahma. 4 Ne go gue'a to'o ri unga ra te pa nzantho,
ne go gue'a ra fot'i nd'a ri yo'tua ya mfeni ya ja'i.
> Ha nura fot'i'a, ri yot'a ja ra 'bexuui, ne nura
'bexuui hinxa za xa ntate.

6 Mi 'bui 'nara Mfighg mra thuhu ra Xuua ba
pehna Ajua pa da zofo ya ja'i. 7 Ne nu'a ba 'behni
padadamajuanide nu'arafiot'i, pada gamfrihma
gatho ya ja'i ngue'a go mri damajuani'a. 8 Ra
Xuua hingo mi gue'a ra fiot'i, hgnse ba 'behni pa
da damajuani de ra fiot'i. 9 Nu'a to'o go ra fiot'i xi
majuani, bd ehe de guecuajaraximhaine go gue'a
ri yo'tua ya mfeni gatho ya ja'i.

10 Nu'a to'o bi hyoca ra ximhai, ja bi 'fie bi
'mucua ja ra ximhai, pe nuya ja'i himbi badi ua
go mi gue'a to'o bi hyoca ra ximhai. 11 B4 ehma
de guecua ja ra ximhai'a, pe nuya mengu ra hai
himbinumansu'a. 12Pe nu's t6'o binumansune bi
gamfribi rd thuhu'a, nu'a bi umbabi ra ts'edi pa bi
mbatsi de Ajua. 13 Ha nu'a to'o gatho xa gamfri'a,

ya Xxa yopa 'mui ma'ra'yo, hingue dega ji, nixi dega
ngg, nixi de rd paha 'mara 'fighg, honse Ajua go
gue'a xa 'ygt'e pa Xa yopa 'mui.

14Nu'a to'o ra Noya ba e bi nja'i, ne bi 'mui con
guecjy, ne xi mra hoja'i, ne nzantho mi manga
nu'a majuani. Ne da handuahe ra nsunda'a, go
gue'aransunda Ajua ra Dada nu'a pe'tsara 'ra T'u
nehe. 15Hangue nura Xuua bi damajuani de gue'a
ne bi fia nts'edi bi 'fena:

—Go gue'a nu'a ndi xi'ahs, gue 'mefa de gueque
mima da 'fiehe ma'na, nd'ama'najaransu, ngue'a
nu'a ya go mi 'bui rd mudi de gueque.

16 Gathoguihu std hafihu de ya hfio'a, ne hin-
hya'mu ri 'betcahu rd hiioja'i'a. 17 Ha nu Ajua xqui
hfiuxa ra Moise pa go bi 'fiutcahu tengu ra ley'a,
pe nubya ba pshna ra ]esucrlsto pa ba hancaha
ra hnO_]a I, ne nu'a go gue'a bi 'fudi gatho maxggue
nu'a majuani. 18 Hinhya'mu to xa hyanda Ajua ra
Dada, pe nura hmaca 'ra T's'a bi 'fiutcahu tengu ra
'mui'a.

Ra Xuua Xi'tsate bi ma de ra Jesucristo
(Mt. 3:11-12; Mr. 1:7-8; Lc. 3:15-17)

19 Ha nuya nda ga xodyo mi 'buhni Jerusale
bi mehna 'raya macja ne 'raya mfats'i's nu's mi
t'embi ya levita, pa da c'a'tsa ra Xuua pa da
'yambabi ua go mi gue'a ra Cristo nu'a mi ma da
mehna Ajua pa da nda. 20 Ha nura Xuua bi manga
nu'a majuani, himbi ncgni ne bi 'fiena:

—Hina, hingo guecagui dra Cristo.

21 Nepu nu'd bi 'fiembabi:

—Nu'b# ¢to'0'1? ¢Ha gue go gue'e gra badi Elia?

Nu'bé ra Xuua bi 'fiena:

—Hina, hingo guecagui.

Ha nu'é bi yopa 'fiembabi ma'na'qui:

—¢Ha gue go gue'e rd danga 'mehni'i Ajua nd'a
ma da 'fiehe?

Ha nu'a bi dadi ne bi 'fiena:

—Hina.

22 Ha nu'4 bi 'fiembabi:

—Nu'bé ¢to'o'ine teri'befigue? Xida xicje pama
ga xiphe nehe nu'u to'o ba pencahe.

23 Ha nura Xuua bi 'fiembabi'a:

—Nuga, hgnse 'madra 'mehni pa ga manga ja ra
mbonthi nui's ya noya bi manga ra badi Isaia ne bi
'iena: “Juafihurd 'Mura Zidada.” Hangue di xi'ahu,
ntsg'mhu, ngue'a ya xa 'fiepu pa da nda.

24 Ha nuya ja'i xqui 'behni mya fariseo's.
25Hangue nu'4 bi'yambabi ra Xuua ne bi 'fiembabi:

—'Bu hingo gue'e gra Cristo, nixi gra badi Elia,
nixira danga'mehni'i Ajua ni'ama da 'fiehe, nu'bé
¢hanja gul xi'tsate?

26 Ha nura Xuua bi dadi ne bi 'fiena:

—Nuga ba 'bencagui pa ga xi'ts'a'ihu co ra dehe.
Pe 'bul 'ma con gue'ahw nud'a nixi gui patua ra
'befi. 27 Go gue'a bra 'befa de gueque, ne ma'na ra
danguira nsu de gueque, nixi di 'fiepqui ngugui ga
xo0'tua ra nthasthi de ya thiza'a.

28 Njabu bi manga ra Xuua nunirinandide jara
dathe Jorda ja ra hai Betabara habu mi xi'tsate'a.

Ra T'wca Detinti'a bd pechna Ajua
29 Nura hyax'a ra Xuua bi hyanda ra Jesu mbra
e da zudi ne bi 'fiembabi ya ja'i:
—Ndi, hyantha nuni ba peshna Ajua, nja ngu
'nara zi t'uca deti nu'u tho dega hiia'ti, y go guehni
pu'tua ya ts'oqui ya ja'i. 30 Ne go guehni ndi

xi'aha mi ma da '"fiehe 'mefa de gueque ne ma'na
ra danguira nsu, ngue'a ya go mi 'buini rd mudi de
gueque. 31 Nuga hindi patuahma tengu ra 'befini,
pe ba 'bencagui ga xi'ts'a'thu co ra dehe pa njabu
gatho'ihu gya me Israelhu da za gui pahu gue go
guehni ra Cristo xpa mehna Ajua pa da nda.

32 Nehe ra Xuua bi ma de nu'a te xqui nja ne bi
'Miena:

—Nuga da handa ra Maca Ndahi ba cai de ma-
hets'i ngu 'mara zi domitsu, e bi zudini. 33 Nuga
hindi patuahma tengu ra 'befini, pe nud'a to'o
ba pencagui ga xi'ts'a'ihu co ra dehe go gue'a bi
'"Mengagui: “Ma gui hyanda ra Maca Ndahi dua cai
de mahets'i, e da zudi 'nara zi 'fighg pa da 'muhui,
ynu'a go gue'a ma da xi'ts'ahu dega Maca Ndahi.”
34 Nuga std handi hangue dri damajuani gue go
guehnira T'a Ajua.

Ya mudinxadira Jesu

35 Ha nurd hyax'a ra Xuua mi 'bahni ma'na'qui
co yoho ya nxadi. 36 Nepu bi hyanda ra Jesu mi
'yoni ne bi fiena:

—Ndi, hyanths nuni ba pehna Ajua, nja ngu
'mara zi t'uca deti nu's tho dega hiia'ti.

37Ha nu's yoho ya nxadi ra Xuua mi 'ygde njabu,
'bestho bi deni's ra Jesu. 38 Nepu nura Jesu bi
mpunts'i ne bi hyandi mri deni's ne bi '"fiembabi:

—¢Te 'be gri 'fiehu?

Ha nu'4 bi 'yambabi ne bi 'fiembi:

—Xahnate, ¢habu gui 'buigue?

39 Nu'bd nu'a bi 'fiembabi:

—Maha pa gui pahsa habu di 'bui.

Y bi meui's pa bi badi habu mbi 'bui'a. Bi z@ni
ngu nzunga 'ret'a ne bi 'mehuini gatho ra pa.

40 Ha nu'w yoho ya nxadi xqui 'ygde nu'a bi
manga ra Xuua ne xqui dena ra Jesu, 'na de gue'a

mra thuhu ra Andre ne mra cu ra Simu Pedro.
41 N1'a ra Andre'a bi ma ba dama c'a'tsa ra Simu

Pedro ne bi 'fiembabi:

—Sta hanthe ne std pahe ra Cristo nu'a xpa
mehna Ajua pa da nda.

42 Nepu bi zits'i'a pa habu mbi 'bu ra Jesu. Ha
nura Jesu mi hyanda ra Simu bi 'fiembabi'a:

—Nu'i gra Simu ra t'v'i ra Jona. Nubya go di
hup'a'i gra Pedro. —Nu'a ra thuhu'a ri bgni da
'"ena 'mara do.

Ra Jesu bi zofo ra Lipe ne ra Natanael pa dya
nxadi

43 Ha nura hyax'a ra Jesu mi beni da ma pa
Galilea, pe 'met'o bi ma ba c'a'tsa ra Lipe ne bi
'"Miembabi:

—B4 ehe tengagui pa ma nxadi'i.

44 Ha nura Lipe mra me Betsaida habu mra
mengu ra Andre ne ra Pedro. 45 Nepu nura Lipe
bi ma b4 c'a'tsa ra Natanael ne bi 'fiembabi:

—Sta hanthe ne sta pahebya ra Cristo nd'a mi
ma da mehna Ajua pa da nda ngu bi 'yofo ra Moise
ja ra ley ne ngu bi 'yofo ma'ra ya 'mehni Ajua
maya'bu, ne go gue'a ra Jesu ra t's ra Jose ra me
Nasare.

46 Ha nura Natanael bi 'fiembabi:

—Pgde hinda za da bgnga 'na xi di ja rd nsu nuni
Nasare.

Nu'bé ra Lipe bi 'fiembabi:

—Maha pa gui hyandi 'bu hingui camf{ri.

47Ha nura Jesu mi hyanda ra Natanael bra e da
zudi bi 'fiena:

—Ndji, hyanthu go guehni 'nara me Israel, nuni
Xi majuani camfri Ajua, y hingra hyate.

48 Nu'bé nura Natanael bi 'fiembabi ra Jesu:

—¢Hanja gui pacagui?

Ha nura Jesu bi 'fiembabi'a:

—Himi xi'atho ra Lipe pa e gui c'ascagui, da
hant'a'i ngui 'bai ja rd ua 'nara 'bai ga igo.

49 Nu'bdé ra Natanael bi dadi ne bi 'fiembabi:

—Xahnate, nu'igo gue'e xi majuanira T'u'i Ajua,
ne go gue'e gra Nda de ya me Israel.

50 Nepu nura Jesu bi dadi ne bi 'fiembabi:

—¢Ha gue gui camfrigui hgnse ngue'a da xi'a'i
gue da hant'a'i ja rd ua ra igo? Ma gui hyanda
ma'ra ya t'gt'e ma'na dya dangui de nu'a da xi'a'i.

51 Ne bi 'fiembabi'u:

—Xi majuani di xi'ahu gue ma gui hyanthu da
xogui mahets'i, ne gui hyanduahu ya enxe Ajua di
pots'e ne di cai nuua habu di 'bui Na'a To'o e bi
Nja'i.

2

'Nara nthati nuni Ncana de ra hai Galilea

1R4& dat'mani bi nja 'nara nthati nuni ja ra hnini
Ncana de ra hai Galilea, ne xqui zgni de guehni ra
nana ra Jesu. 2 Nehe ra Jesu bi zgni de guehni co
ya nxadi ngue'a bi ts'ohna ja ra nthati. 3 Ne de mi
'buhni'a, bithegue ra vinu, ha nura nanara Jesu bi
'lembabi'a:

—Ya bi thegue ra vinu.

4Ha nura Jesu bi 'fiembabi ra nana:

—¢Pate go gui xicagui? Gue nuga ri'beta ma ora
pa da hneca ma ts'edi.

> Nepu nurd nana'a bi 'fiembabi ni'u to mi faste
jarango:

—'Ygthu gatho nd'a da xi'ahuni.

6 Ne mi tihni 'rato ya danga mpothe dega do
xqui t'ehni pa mi gt'a ra nt'axqul ya xodyo ngu
mya nzai's. Ne cada 'na de nd's ya mpothe mri
'"ienga yoho o hfiu xgni ra dehe. 7 Nepu nura Jesu
bi 'fiembabi nd'a to'o mi 'yoni mi faste:

—Nu'tsha ra dehe nuya ya mpothe.

Hanu'ébixit'aradehe asta habubifiuts'i. 8Nepu
ra Jesu bi 'fiembabi'a:

—Nubya4, 'ya'tshu ts's ne hiia'tsuahu ra nda de
nunara ngo.

Nu'bé nu'4 bi 'ygt'a ngu nd'a bi sipabi's. 9 Ha
nu'a ra nda de ra ngo bi zamacuhi nd'a ra dehe
Xqui t'gt'e da mvinu, y nu'a himi padi habu xqui
'iehe nu'a ra vinu, hgnse ni's ya maste xqui 'ya'tsa
ra dehe, go gue's mi padi. Hangue nura nda de
ra ngo bi zohna nu'a ra navio mi gt'ango, 19 ne bi
'"Miembabi:

—Nzantho nu's to'o gt'ango, 'met'o ri unga nu'a
ra vinu xa cuehi, nepu de ya sta nifia co ra vinu nd'a
to'o xa ts'ohni, ja da t'umba nu'a hingui cuhi. Pe
nu'i, xca pe'tsta ra hoga vinu ne hinxca untho asta
nubya ja ga uni.

11Ra Jesu bi 'ygt'a nu'a rda mudi ra danga nt'udi
nuni Ncand de Galilea. Ne njabu bi 'ygt'e pa bi
hnequi rd nsunda, ne ya nxadi ma'na bi gamfri
gue go gue'a xpa mehna Ajua pa da nda.

12 Nepu nura Jesu bi ma pa Ncapernau, ne bi
meuiranananeyacuneyanxadi, nejaba 'bahni'a
'raya pa.

Ra Jesu bi 'yenga ni'v mri mpa mbo ra ndanija
(Mt. 21:12-13; Mr. 11:15-18; Lc. 19:45-46)

13 Nepu de guehni ra Jesu bi ma pa Jerusale
ngue'a mi ma da dat'ara pa derapascua 'mara ngo
de ya xodyo. 14 Ne bi hyanda 'raya ma mi 'buhni
ja ra patio de ra ndanija, 'ra mi pa ya ndamf{ri, 'ra
mi pa ya deti, ha numa'ra mi pa ya domitsu; ne mi
huhni 'ra to'o mi pata ya boja. 1> Hangue nura Jesu
bi met'a 'nara nthahi pa bi 'yeni co ya mfei nuya
mbo'oni de mbo ra ndam]a mahyegui co ya ma,
nehe bi xamba ya boja nd'a to'o mi pata ya boja,
ne bi punts'ua ya mexa, 16 ne bi 'fiembabi ni's to'o
mi pa ya domitsu:

—iJucju pa thi ri domitsuhs, oja gui huxhwuua ri
'mahu mbo rd ngu ma Dada!

17Ha nuya nxadi bi beni gue njabu xqui t'ofo ja
ra Maca T'ofo habu ena: “Xi di te ma vida pa ga
sup'a'i ri ngu.” Ne nuya nxadi bi zo ya mfeni gue
nu's ya noya mima de ra Jesu.

18 Ha nuya nda ga xodyo bi 'fiembabi ra Jesu:

—¢Te ma danga nt'udi da za gui 'fiutcahe pa ga
pahe to ra nsequi'a pa gui gt'a njabu?

19Nu'bié ra Jesu bi dadi ne bi 'fiembabi'u:

—'Bu gui y@'tha nuna ra nija, nuga co hfiupa ga
yopa 'ba'ma ma'na'qui.

20Nu'bé nu'4 bi 'fiena:

—Notema'rato njeya pa bri 'ba'ma nuna nijana,
¢nepanu'i gui ena gue co hiiupama guiyopa 'ba'ma
ma'ma'qui?

21 Pe nu'a ra nija mi manga ra Jesu, mi ma de
rd ndo'yo sche'a. 22 Ha nu de mi nanga ra Jesu
de ra du, nu'bé ya nxadi bi beni's ni's ya noya
xXqui mafi'a. Hangue bi gamfri's gue bi njaba ngu
nu'a xqui t'ofo ja ra Maca T'ofo, ne ngu nu'a xqui
manse'a gue ma da yopa nte.

Ra Jesu patuatho ya mfeni gatho yaja'i

23Ha nu de mi 'behni ra Jesu nuni Jerusale ja ra
ngo de ra pascua, ndunthi ya ja'i bi gamfri gue go
mi gue'a ba pchna Ajua pa da nda, nguetho nu'4
bi hyanda ya danga nt'udi mi gt'a. 24 Pe nura Jesu
himi ne da 'fioui's ngue'a mi patuatho ya mfeni's.
25 Ne himi honi'a to'o da xipabi tengu ya 'mui ya
ja'i, ngue'a nu'a mi patuase ya mfeni's.

3

Ra Jesu nera Nicodemo

1 Ha mi 'bu 'nara 'fishg mra thuhu ra Nicodemo
mra nda de ra hmunts'a nda ga xodyo, ne mra

fariseo. 2Nu'ad bi ma dega xuui pa bd c'a'tsara Jesu
ne bi 'fiembabi:

—Xahnate, di pahe gue Ajua xpa mefi'a'i pa
gui xancaguihe, ne gui 'bui con gue'a, ngue'a 'bu
hingri'behma con gue'a hinda za gui 'ygthma nuya
danga nt'udi gui at'e.

3Ha nura Jesu bi dadi ne bi 'fiembabi:

—Ximajuani di xi'a'i, nu'a to'o hinda yopa 'mui
ma'ra'yo hinda za da 'mu ja rd hmanda Ajua.

4Nu'bé ra Nicodemo bi 'fiembabi:

—¢Hanja da za 'mara ndaxjua ja'i da yopa 'mui
ma'ra'yo? ¢{Ha gue da za da yopa yut'a ja ra muira
nana ne da yopa 'mui?



NSANJUA 3:5 X NSANJUA 3:15

> Ha nura Jesu bi dadi ne bi 'fiembabi:

—Ximajuani dixi'a'i, nu'a to'o hinda 'mui de ra
dehe ne de ra Maca Ndahi, hinda za da yut'a ja
ra hmanda Ajua. 6 Nuto gatho bi mbatsi dega j a‘i,
gue'a 'naraja'i, ha nu'a td'o bi yopa 'mui ma'ra'yo
dega Maca Ndahi, gue a 'bui dega hoga ndahi.
70gui ' y(/) ngue a di xi'a'i gue mahyoni gui yopa
'buhua ma'ra'yo. 8 Nura ndahi 'yo haburaza, ne gui
@de by, pe hingui padi habu bri 'fiehe nixi habu ri
ma. Njabu nehe ra Maca Ndahi nu'a ri mpefi ja ya
mfeni nuto gatho xa 'mui ma'ra'yo de gue'a.

9 Nu'b# bi dadi ra Nicodemo ne bi 'fiembabi:

—¢Pe hanja da za da njabu?

10Ha nura Jesu bi dadi ne bi 'fiembabi:

—iConque gra xahnate de Israel ne hingui padi
nuyayat'gt'e! 11Ximajuanidixi'a'i,dimafihe nt'a
di pahe, ne di damajuanihe de nu'a sta hanthe,
pe nu'ahé hingui ne gui camfrihs nd'a di dama-
juanihe. 12 'Bg hingui camfrihu nd'a di xi'ahu
de nu'a jaua ja ra ximhai, nu'bé ¢hanja da za gui
camfrihu 'bu ga xi'ahu ya t'gt'e de mahets'i?

13 Ni 'nara meximhai hinxa ma mahets'i pa ba
ha ra noya de ya t'gt'e de guehni, honse nd'a to'o
ba cai de mahets'i, go gue'a Nu'a To'o e bi Nja'i,
g0 gue'a ma de ya t'gt'e de mahets'i ngue'a ja ra
menguni. 14Y Nu'a To'o e bi Nja'i ma da t'g'tuabi
ngu bi 'yat'a ra Moise bi pg'tsa ra qu'efia dega bgja
mafiaja'narazanudemi'buijara'yo'mtha, njabu
nehe mahyoni dra 'bg'tse mafia ja 'nara za Nu'a
To'o e bi Nja'i. 15 Pa njabu nuto gatho da gamfri'a
hinda 'medi, ma da me'tsa ra te pa nzantho.

Ajua madi gatho yaja'i de ra ximhai

16 Ajua xi bi madi nts'edi gatho ya ja'i de ra
ximhai, hangue ba pehna ra 'ra T's, pa nuto gatho
da gamfri'a hinda 'medi, ni'é¢ ma da me'tsa ra te
pa nzantho. 17 Ajua ba pchna ra T's pa guecua ja
ra ximhai pa da pghg ya ja'i, hingue pa da mehni'a
ja ra nidu.

18 Nu'a té'o camfri'a hinda 'behna ja ra nidu, pe
nu'a té'o hingui camfri'a, gue'a ya xa t's'mbi pa
dra 'behna ja ra nidu, ngue'a hinxa gamfribi ra
thuhu rd 'ra T's Ajua. 19 Nu'4¢ ma dra 'behna ja ra
nidu ngue'a ra fot'i bi zghg ja ra ximhai, pe nu'a
ma'nariho da'mutajara'bexuuingue'a hinguiho
nu'a gt'e's. 20 Nuto gatho gt'a ya t'gt'e hingui ho,
ri utsa ra fiot'i ne hingui cuat'a ja ra fiot'i ngue'a
tsu da hnequi ya ts'o'befi. 21 Pe nu'a té'o gt'a ngu
nu'a manga majuani, gue'a cuat'a ja ra fiot'i pa da
hnequi gue nu'a gt'e, gt'e co ra ts'edi Ajua.

Ra Xuua Xi'tsate bi yopa ma de ra Jesu

22 Nepu 'mefa ra Jesu bi ma pa ra hai Judea co
ya nxadi, ne ja ba 'baini'u 'raya pa, ne ba gt'a ra
sistehe de guehni. 23 Ne nura Xuua mi gt'a ra
sistehe nuni Enon gueta Salim, ngue'a xi mi ja
ndunthira dehe de guehni, ne mipayaja'i pamri
nxistehe's. 24 Ne ra Xuua hinxqui jot'atho ja ra
fadi.

25 Ha nuyd nxadi ra Xuua mi ntsanoyaui 'raya
mixodyoui de ra sistehe pa ra nt'axqui. 26 Nepu bi
ma ya nxadi ba c'a'tsa ra Xuua ne bi '"iembabi:

—Xahnate, nu'i ga damajuani de nu'a ra 'fighg
ga nuui ri'nandi ra dathe Jord4, ha nubya bi gt'a
ra sistehe nehe, y gatho ya ja'i pa ja ri mani.

27Nu'bdé ra Xuua bi dadi ne bi 'fiembabi's:

—Hinda za te da mese 'ma 'bu Ajua hingo da
'bepa 'ma. 28 Nu'ahu ya xcd 'yghu std ma gue
hingo guecagui dra Cristo nu'a xpa mehna Ajua
pa da nda, hense ba pencagui pa go ga 'met'o de
gue'a. 29 Nja ngu 'nara 'fighg to'o ri nthatui 'nara
'behiia, go gue'ard 'behiia'a. Nenurd amigonu'ara
'Meghe ra medinthati di 'bahui ne gts'e te ma, ne da
johya'a nu sti 'ygtua ra noya ne sta hyandi da meui
ra 'behfia. Njabu nehe xi drijohya ngue'a di gde de
nu'a bigt'araJesu, ne ngue'a di gde gue ndunthi ri
deni'a. 30 Ngue'a nu'd mahyoni ma'na go da njara
nsu'a, ha nuga da uadi ma nsu.

Rad T'w Ajua nt'a ba ehe de mahets'i

31 Ngue'a nu'd xqui 'fiehe de mahets'i, hangue
ma'na ja ra nsu de gatho, pe nu ngugui dra ja'itho
de ra ximhai, hangue di padi nsgcta nu's ya t'gt'e
jaua ja ra ximhai. 32Y ni'a go gue'a ma de ni'a te
xpé hyandi ne de nu'a te xpa 'ygde nuni mahets'i,
pe masque njabu, hinto camfribi nti'a maf'a. 33 Pe
nu'a té'o da gamfribi nu'a mafi'a, nehe ma gue
Ajua manga majuani. 34 Ngue'a nurd T'u Ajua
Xpa mehni manga nu's ya noya ba xipabi Ajua,
ngue'a nu'a xa umba maxggue ra ts'edi ra Maca
Ndahi. 35 Ajua ra Dada xi di madi ra T's, hangue
xa 'yent'ua gatho ja ra 'ye'a. 36 Nu'a t6'o camfri ra
T's, go gue'a pe'tsa ra te pa nzantho, pe nu'a té'o
hingui ne da gamfri ra T's, hinhya'mu da zu ra te
pa nzantho, hgnse rd cue Ajua ma da zudi'a.

4

Ra Jesu bi zofo 'nara 'behfia me Nsamaria

1 Ha nura Jesu bi badi gue nuya fariseo xqui
'ygde's gue ma'na mi ndunthi ya nxadi'a ne ma'na
mi gt'a ra sistehe'a que ra Xuua. 2 Masque ra Jesu
hingo mi gt'a ra sistehe'a, pe nuya nxadi ha. 3Y nu
mi 'ygde ra Jesu gue mi hmanga njabus, bi bgni de
guehni Judea pa bi mengui Galilea.

4 Ne mi pe'tsi da 'randa Nsamaria. 5 Ne bi zgnga
jarat'aca hnini Sicar de Nsamaria guetbu habu mi
ora haindura Cobonu'axquizocuandura Josera
t's. Nejamijani'naraposonu'abigohuira thuhu
ra Cobo. Nepunura Jesu ja bintsayani ngue'a xqui
zabijara 'fiu. Yya mingunzunga 'rato nde. ” Nepu
de guehni bi zghg 'nara '"behfia mra me Nsamaria,
e da'yat'aradehejaraposo. Ha nura Jesu bi 'yadi
ne bi 'fiembabi:

—'Raca ts'ura zi dehe ga tsi.

8Hanuyd nxadi'a xqui ma tai pa dadaite da zi'u.
9Y nui'a ra 'behfia me Nsamaria bi 'fiembabi ra Jesu:

—¢Hanja gul acagui ra dehe, gue nu'i gra xodyo
ha nuga drd me Nsamaria?

(Bi'fiembi njabu ngue'a ya xodyo himi tsa nixi da
fiaui ya me Nsamaria.) 19 Nu'bé ra Jesu bi dadi ne
bi 'fiembabi:

—Nu'bu gri pahma nu'a unga Ajua, ne 'bu
gri pahma nu'a to'o a'a'i ra dehe, nu'bé go xca
'yacagui, ne nuga sta 'ra'a'i ra dehe dega te pa
nzantho.

11 Ha nura 'behiia bi 'fiembabi:

—Ndada, hingri hfia con te gui 'yat'a ra dehe,
ha nura poso x4 hfie. Nu'b4, ¢habu ja ni'a ra dehe
dega te gui engagui? 12 ;Ha gue ma'na ja ri nsugue
que ndu ma dadahu ra Cobo, nu'a to'o bi zogahe

nuna poso? Y nu'a ja mi tsitheua co ya t'u ne co ya
mbo'oni.

13Nu'bdé nura Jesu bi dadi ne bi 'fiembabi:

—Nuto gatho da zi nuni ra dehe da yopa zu
ra nduthe. 14 Ha nu'a t6'o da zi ni'a ra dehe di
ungd, hinhya'mu da yopa zu ra nduthe, ngue'a
nu'a ra dehe ga umbabi, da nja ngu 'nara pgthe ja
ra coraso, di pghg pa da umba ra te pa nzantho.

15 Nu'bé nura 'behfia bi 'fiembabi:

—Ndada, 'raca ts's de nu'a ra zi dehe pa hin-
hya'mu da yopa zuca ra nduthe, ne pa hinhya'mu
ga eheua ma'na'qui ga 'fiai.

16 Ha ra Jesu bi 'fiembabi:

—Gue da ri ma ua tsiri dame.

17Nu'bé nu'a ra 'behfia bi dadi ne bi 'fiembabi:

—TJo'o ma dame.

Ha nura Jesu bi 'fiembabi:

—Majuani nd'a gui ma gue jo'o ri dame. 18 Pe
Xca pe'tsa cut'a ri dame ne nu'a ra 'fishg gui
'buhuibya, hingo ri dame'a. Hangue majuaninu'a
guima gue jo'o ri dame.

19 Nu'bdé nura 'behfia bi 'fiembabi:

—Ndada, pade go gue'e 'mara 'mehni'i Ajua.
20 Nu'bé te xi gui mangue de ndu ma dadahu bi
X@cambeni Ajua nuni ja ra t'ghgni, ha nu'ahu gya
xodyohu gui mafihu gue mahyoni dra sgcambeni
Ajua nsgctho de guehni Jerusale.

21Ha nura Jesu bi 'fiembabi:

—Nan4, camfrinu'a dixi'a'i, gue ma da zg ra pa
gui Xgcambeniha Ajua ra Dada pe ya hinga nuni ja
ra t'ghg, nixi de guehni Jerusale. 22 Nu'ahus hingui
paha nu'a gui X@cambeniha. Pe nuje ha, di pahe
nu'a di xgcambenihe, ngue'a ra pghgte ba ehe de ja

yaxodyo. 22Mima da zgrapayyabizghg guenu'u
t0'o xi majuani da Xxgcambeni Ajua ra Dada, ma da
X@cambeni dega jamfri ne ngu ri 'fiehe. Ne Ajua ra
Dada ri ho dra s@gcambeni'a njabu. 24 Ajua go gue'a
dega Ndahi ne hingui hnequi, hangue nu'a té'o da
X@cambeni'a, mahyoni da X@gcambeni dega jamfrine
ngu ri 'fiehe.

25 Nu'bé nura 'behiia bi 'fiembabi:

—Nuga di padi gue ma da 'fiehe ra Mesia go ra
Cristonu'a ma da mehna Ajua pa danda. Ne nu sti
zp'a gatho go ma da xicju'a.

26 Ha ra Jesu bi 'fiembabi:

—Nuga go guecse di fauibya.

27Y nura ora'a bi zghg ya nxadi, ne nu'a bi 'yg
ngue'a ra Jesu mi fiaui 'nara 'behfia. Pe nu'4 hinte
bi 'yambabi ra Jesu te mi ambabi nixi hanja mi
fiaui'a. 28 Nu'bé nura 'behfia bi zopu ra xeni ne bi
menga ja ra hnini ne bi '"fiembabi nu's mi 'buhni:

29 —Maha ma gui hyanthu nu'a to'o xa xictho te
gatho sta gt'e. ¢Ha hingo di gue'a ra Cristo 'bu, nu'a
mi ma da mehna Ajua pa da nda?

30 Nepu nuya ja'i'a ba ehe pa e da c'a'tsa ra Jesu.
31 Ha nu mi ma nu'a ra 'behfia, nuya nxadi ra Jesu
bi bantebi ne bi 'Membabi:

—Xahnate, ba e gui fiuni.

32Pe nu'd bi 'fiembabi's:

—Di pe'tsa 'nara hfiuni ma ga tsi, nd'a nixi gui
pahu.

33 Ne nuya nxadi bi 'fiémbabi's 'na ngu 'na:

—¢Ua to xpd hfiampi te da zi 'bu?

34Ha ra Jesu bi 'fiembabi'u:

—Numa hfiuniga gue'a ga g'tuabi ra paha nu'a
to'o ba pencaguine ga pepard 'befi asta hinga juati.

35 Gui mafihu gue di 'be goho nzana pa da nja ra
sofo, ¢ha ngue ha? Pe nuga di xi'ahu: Ndi, hyanthu
ya 'bot'i ya xa fiats'i pa da sofo. 36 Nuya xofo hani
ya thaha ne juts'i 'nara hoga sofo. Hangue nuya
xofo ma da johyaui ya mot'i. Njabutho nehe nu'u
to'o da tunga ma noya, ma da hfianga ya thaha ne
da munts'a ya ja'i pa da me'tsa ra te pa nzantho.
37 Nja ngu enga ya ja'i: “'Na'fio to'o pot'i, 'na'fio
to'o xofo.” 38 Hangue nuga std pefi'a'ihu pa gui
muntshu ya ja'i, ngu 'nara sofo nu'a hinxca pefihu.
Ma'ra xa mpefi, ha nu'ahd gui xopabihu ya 'bot'i's.

39 Ne ndunthi ya mengu nud'a ra hnini'a de
Nsamaria bi gamfri gue ra Jesu go mi gue'a xqui
mehna Ajua pa da nda, ngue'a nura 'behfia xqui
damajuani ne xqui 'fiena gue nu'a xa xiptho gatho
nu'a te xqui 'ygt'e. 40 Hangue nu mi zghni ya me
Nsamaria habu mi 'bu ra Jesu, bi bantebi gue da
'muhui's, hangue nu'd bi 'muhui's yo pa. 41 Ne
xi ndunthi ma'ra bi gamfri ra Jesu ngue'a go mi
zofose'a. 42 Ha nu'é bi 'embabi nu'a ra 'behiia:

—Nubya di camfrihe hingue hgnse ngue'a go ga
Xicje, di camfrihe ngue'a ya sta gsche te xa ma, ne
di pahe gue xi majuani go guehni ra Pghgte de ya
ja'i gatho ra nguni ra ximhai.

RaJesubi'ygthebirat's 'nara danga masteranda

43 Ha nu mi thogui nu'a yo pa, ra Jesu bi ma pa
ja rd hai Galilea. 44 Ne nu'd xqui manse ne xqui
"iena: “Ni 'mard 'mehni Ajua hingui hnumansu ja
rd hai.” 4> Ha nu mi zgnga Galilea'a nuya mengu
de guehni bi umba ntsaya ngue'a xqui hyandi'a
gatho ya danga nt'udi xqui 'ygt'e'a nuni ja ra ngo

Jerusale, ngue'a nehe nuya mengu ra hai xqui ma
janu'arango'a.

46 Nepu nura Jesu bi yopa zgnga ma'ma'qui nuni
Ncana de Galilea habu xqui 'yst'e da mvinu ra
dehe. Y nuni Ncapernau mi 'behni 'nard danga
maste randa ne mri hfiengara t's. 47Y nu'd bi 'ygde
gue ra Jesu xqui menga de Judea ne ya xqui zgnga
Galilea, hangue bima ha mi'bu'a pa ba bantebida
meui ja ra ngu pa da 'ygthebi ra t's ngue'a ya mi
nedu hmaha. 4 Nu'bd ra Jesu bi 'fiembabi:

—Nu'bu hingui hyanthu ya danga nt'udi ne ya
danga t'gt'e, hingui camfrihu.

49 Ha nura danga maste bi 'fiembabi:

—Ndada, maha, pa hinda du ma zi t's.

50 Nu'bd ra Jesu bi 'fiembabi:

—Grima, ya 'bui x4 hiio ri t'u.

Ha nu'a bi gamfri nu'a bi xipa ra Jesu, ne bi gu
ra 'fiu bi ma. 51Y de mri ne ra 'fiu bi 'fie ya 'bego bi
dadi ne bi 'fiembabi:

—Ya 'bui x4 hfio ri t'u.

52Hangue nu'd bi 'yambabi'u ne bi 'fiembabi:

—¢Te ma ora bi mudi bi tsayabi ra hifieni?

Ha nu'é bi '"embabi:

—Mande ngu nzunga yoto bi tsayabi ra nzg.

53 Nu'bé nura dada bi beni gue mi gue'a ra ora
Xqui xipabi ra Jesu gue ya mi 'bui X4 hifio ra t's.
Hangue nu'a ne gatho nd's mi 'bui ja ra ngu bi
gamfri gue ra Jesu go mi gue'a xqui mehna Ajua
pa da nda. ># Go gue'a ra fioho ra danga nt'udi bi
'ygt'a ra Jesu nuni Galilea ne go bi 'ygt'e'a de ba
penga Judea.

S

Ra Jesu bi 'ygthe 'nara ts'onate nuni Betesda

1 Nepu 'mefa bi nja 'nard ngo ya xodyo nuni
Jerusale, ne ra Jesu bi mani. 2 Y de guehni
Jerusale mi ja 'mara mothe xqui thu'mbabi ra
thuhu Betesda de ra hfiaqui ebreo, habu mija cut'a
ya porta, ne mi gueta ra gosthi hnini habua mi
thu'mbabi ra 'Nu gd Ma'yo. 3 Ha mi 'boni ndunthi
ya da'thi, ya goda, ya doua, ne ma'ra ya ts'onate
mi tg'mi rd nhuat'i ra dehe. 4 Ngue'a ja ra ora mi
caini 'nard enxe Ajua ja ra mothe pa mi uant'a ra
dehe. Ne nu'a td'o ra mudi mi cut'a mbo ra dehe
ora dra huant'i, ni'a go gue'a mi fiani de nu'araza
ra hfieni mi pe'tsi. > Ha mi 'buhni 'nara 'fighg ya mi
pe'tsa 'matema'ret'a ma hfiato njeya de mri hfieni.
6 Ha nura Jesu bi hyandi mi 'beni ne bi badi gue
ya'bu xqui njabu, ne bi '"fiembabi:

—¢Ha gui ne gui fiani?

7Ha nura da'thi bi dadi ne bi 'flembabi:

—Ndada, jo'o to'o da cutcagui mbo ra mothe
nura ora sta huat'ara dehe, ha nura ora ga nehma
ga cut'i nu ma'na da dama 'met'o de gueque.

8 Hangue ra Jesu bi 'fiembabi:

—Nangui, juxa ri mfidi ne 'yo.

9 Nu'bd nura 'fighg'a 'bestho bi fiani, ha bi guxa
ra mfidi ne bi 'fio. Ha nura pa'a mra pa dega tsaya.
10 Hangue ya nda ga xodyo bi 'fiembabi'a:

—Nubya raparia go ra pa dega tsaya, ne maleyhu
hingui unga nsequi gui hfiaxa ri mfidibya.

11 Ha nu'a ra 'fighg xqui fiani bi dadi ne bi
'"lembabi'u:

—Nu'ato'o bi'yathegui go gue'a bixicagui gue ga
juxa ma mfidi ne ga 'yo.

12Nepu nu'4 bi 'yambabi:

—¢To'o bi xi'a'i gui juxa ri mfidi ne gui 'yo?

13 Ha nu'a ra 'fighg xqui fiani himbi badi to'o
xXqui 'ygthe'a, ngue'a mi 'behni ndunthi ya ja'i y
nura Jesu ya xqui ma.

14'Mefa ra Jesu bi hyonga nd'a ra da'thi mbo ra
ndanija ne bi ntheui ma'na'qui ne bi 'fiembabi:

—Nu'i ya xca fiani. Ya oxqui ma gui yopa 'ygt'a
ya ts'oqui ma'na'qui, pa hingui thogui ma'ra ya
ts'othogui ma'na stra nts'o.

15 Nepu nura 'fishg'a bi ma bd xipa ya nda
ga xodyo gue go mi gue'a ra Jesu xqui 'yathe'a.
16 Hangue por gue'a ya nda ga xodyo xi mi utsa ra
Jesu, ne xi mi ne da hyohma, ngue'a nu'a mi gt'a
ya danga nt'udi de nuya pa dega tsaya. 17 Nu'bié ra
Jesu bi 'fiena:

—Ajua ma Dada hingui tsaya di mpefi,
njabuthogui nehe hindi tsaya.

18 Hangue nuya nda ga xodyo ma'ma xi mi
'ramanu da hyohma, ngue'a nu'a himi gta ra ley
nu'a mi ma de ra pa dega tsaya, ne ngue'a mi ma
gue Ajua mra Dada'a, y njabu mri nhyscuaui Ajua.

Ra Jesu ma de ra ts'sdi xa umba Ajua ra Dada
ngue'a go gue'ara T'w'a

19Hangue ra Jesu bi dadi ne bi 'fiembabi'u:

—Xi majuani di xi'ahs, hinda za te da 'yat'ase
ra T'a Ajua. Ngue'a nu'a handi te gatho gt'a Ajua
rda Dada, y nd'a handi gue'a gt'e nehe, ngue'a te
gatho gt'a ra Dada, gue'a gt'a ra T'a nehe. 20 Ajua
ra Dada xi madi ra T's, ne utuabi te gatho gt'e'a.

Ne ma da 'fiutuabi ya 'befi ma'na dya dangui que
nu's xca hyanthu, pa xi gui 'yghu. 21 Ajua ra Dada
juxa gatho nu's xa du ne umbabi's ra te. Njabu
neherd T'w'aumbabirate to'orazanu'a godane'a.
22 Ajua ra Dada hingui ha'mba nguenda ni 'nara
ja'i, nguetho gatho xa 'yent'ua ja ra 'ye ra T'u pa
go da hfia'mba nguenda'a, 23 pa njabu gatho ya
ja'i da numansu ra T's ngu di numansu's Ajua ra
Dada. 'Bato'o hingui numansu ra T's, nehe hingui
numansubi ra Dada nu'a to'o ba pehni.

24 Xi majuani di xi'aha: Nu'a t6'o huxa nt'gde
nu'a di ma ne camfri Ajua nu'a ba pencagui, pe'tsa
ra te pa nzantho, ne hinda 'behna ja ra nidu,
ngue'a nu'd ja ra uenda ya xa du ne xa yopa nte
pa da me'tsa ra te pa nzantho. 25 Xi majuani di
xi'aha, ma da zg ra pa ne majuani nubya yaja, gue
nu'sxa duda'ygdeni'amangara T'w Ajua, hanu'a
td'o da hfiuxa nt'ede ma da nja ya te pa nzantho.
26 Ngue'a Ajua ra Dada hase ra ts'edi pa da unga ra
te pa nzantho. Njabu nehe rd T's bi umba ra ts'edi
padaungarate panzanthonehe. 27 Ne xa 'yent'ua
jard'yera T'a pa go da hiia'mba nguenda gatho ya
ja'i de ja ra ximhai, ngue'a go gue'a Nu'a To'o e bi
Nja'i. 280gui 'yghu ngue'a di xi'a'ihu njabu. Ngue'a
ma da zg ra pa nuto gatho xa du ma da 'ygde sta fia
ra T'a Ajua. 29Y nd'u to'o gatho xa 'ygt'a ni'a xa
hiio ma da nangui pa da nja ya te pa nzantho, ha
nu'ws t0'o xa 'ygt'a nu'a hingui ho ma da nangui pa
da 'behna ja ra nidu.

'Bui to'o damajuani de ra Jesu
30 Nuga hingui tsa te ga gt'ase. Nu'a xicagui
ma Dada, gue'a di gt'e, ne di gt'a ra ts'atbi ngu di

'bepqui, ne nura ts'utbi'a go gue'a x4 hiio ngue'a
di g'tua rd paha ma Dada nu'a to'o ba pencagui,
hingo di gt'a nu'a go ma pahasega. 31 'Bu nuga gra
manse to'ogui, hinte da muui nd'a ga ma. 32 Pe
'bui 'na to'o damajuani to'ogui, ne di padi gue
nu'a mafi'a xi di muui. 33 Nu'ahu xcd penhu ya
'mehni pa da 'yambabi ra Xuua de gueque, y nu'a
bi damajuani to'ogui ne bi xi'ahua nu'a majuani.
34Pe pa gueque ni 'naraja'ihindihonito'o da dadi
por gueque. Nuga hgnse di ben'ahu ni'a bi manga
ra Xuua, qué pa gui mpghghu. 35 Ra Xuua gue'a
minja ngu 'nara fot'i, mi yo't'a ri mfenihu de nu'a
mi xi'ahs. Ha nu'ahg, ga 'yadehu co ra johya nu'a
te mi ma, pe hense 'raya zi patho. 36 Nuga di pe
ya 'befi ngu xa 'racagui Ajua ma Dada ga juadi ga
pefi, y nuya 'befi di pefi go gue's damajuani gue go
Ajuaxpamencagui. Ynuya 'befi'u ma'na ya dangui
pa da fadi to'ogui que nu'a bi manga ra Xuua de
gueque. 37 Ma Dada to'o ba pencagui go gue'a
damajuani to'ogui, masque hinhya'mu xca 'yghu
xafia'anixixcd hyanthutengu'a. 33 Ne nurd noya'a
hinxa zoda ri mfenihs, nguetho nu'ahu hinxca
camfriguihu gue nuga go ra 'mehnigui'a. 'Bu xca
camfriguihuhma, nu'bé gri pahmahu te ri bgngara
Maca T'ofo. 39 Nu'ahu hinhya'mu gui hehu ra Maca
T'ofo, xi gui he'thu pa xahma ja gui tsshmahuni ra
te panzantho, pe hingui tso ri mfenihu de nu'a gui
he'thu, ngue'a ja nura T'ofo'a ja mani de gueque.
40 Ha nu'ahé hingui ne gui camfriguihu pa da za
gui tsshmahu nu'a ra te pa nzantho.

41 Nuga hindi manga njabu pa da 'fiesca ma nsu
ya ja'l. 42 Di manga njabu ngue'a di padi gue

nu'ahu hingri madihu Ajua. 43 Masque sta ehma
de ra thuhu Ajua ma Dada, pe nu'ahu hinxca
numansuguihua. Pe nu'bu 'nara ja'i da 'fiehe de ra
thuhuse, nu'bé ha, go gui numansuhu'a. 44 Hingui
ne gui camfriguihu ngue'a go 'met'o gui 'fe'tsua
nsusehua 'na ngu ma'na, hingo gui hofihu da 'fie'ts'a
ri nsuhu Ajua nu'a matho. 45 Ogui befihu gue
g0 nuga ma ga fap'a'ithu ja rd thandi Ajua ma
Dada. Nura ley ra Moise go gue'a ma da figp'a'ihs,
nd'a ts'a gui camfrihu da fiafi'a'ihu. 46 'Bu gri
camfrihmahua nu'a bi 'yofo ra Moise, nu'bé gri
camfriguihu hmaha nehe, ngue'a nu'a bi 'yofo
de gueque. 47 Ha nu'bu hingui camfrihus nu'a bi
'yofo'a, nu'bé ¢hanja da za gui camfrihu nu'a di
manga?

6

Ra Jesu bi 'uinga thogui cat'a ' moyaja'i
(Mt. 14:13-21; Mr. 6:30-44; Lc. 9:10-17)

1 Nepu de gue'a ra Jesu bi 'ranga ri'nandi ra
ndehe Galilea, nd'a ra thuhu nehe Tiberia. 2 Ha
mridenandunthiyaja'ingue'amihandayadanga
nt'udi nU's mi g'tua ya da'thi mi fiani. 3 Nu'bd
ra Jesu bi bgxa ja 'nara t'ghg ne ja ba huhuini ya
nxadi. 4 Ne ya mi ma da dat'a ra pa de ra pascua
'mara ngo ya xodyo. > Nu'bé ra Jesu bi hyanda ni'a
ya ja'i mi ndunthi xqui deni'a, nepu nu'a bi 'fiemba
ra Lipe:

—¢Habu ga tafihu ra thuhme 'bu, pa ga 'uifihu
gatho nuya ja'iyus?



NSANJUA 6:6 xxiii NSANJUA 6:15

6 Ra Jesu xa bi ne bi manga njabu pa bi nu te xa
dadihmahara Lipe, ngue'anu'a ya mi padise te mi
ma da 'ygt'e. 7Ha nura Lipe bi dadi ne bi 'fiembabi:

—Pgde nixi co yo nthebe denario ra thuhme ga
tafihu, hinda uadi, ua 'ra 'na zi Xeni da ziyu.

8 Nepu 'nard nxadi ra Jesu mra thuhu ra Andre,
go gue'amra cura Simu Pedro, bi 'fiembabi ra Jesu:

9—'Bucua 'nara ts'unt's ha cut'a ya thuhme dega
cebada ne yoho ya zi hua, ¢ pe te ri mafia?

10 Nu'bdé nura Jesu bi 'fiembabi ya nxadi:

—Xiphu gatho ya ja'i da hiiudi.

Y mi jani 'nara 'bot'ei, ne ja bi hfiuhni's, ne ngu
mi cut'a 'mo sehe ya 'fighg. Ya 'behiia ne ya batsi
himi pa 'mede. 11 Nepu nura Jesu bi gu nd'a ya
thuhme, ne bi umba njamadi Ajua de nu'a ra
thuhme ma da zi's, ne ja nga umba ya nxadi nepu
yanxadibiumba nuya ja'i mi huhni. Ne guet'atho
bi 'ygt'e co nuya zi hua, ne bi zi's asta xi bi nifia.
12Ha nu mi uadi'y, ra Jesu bi 'fiembabi ya nxadi:

—Ba muntshu gatho ya zi xeni nd's bi bongui, pa
hinte da 'medi.

13 Ha nu'4 bi munts'a gatho ya zi xeca thuhme
xqui 'bonguabi's de nu's cut'a ya thuhme dega
cebada. Ne bi fiuxa 'ret'amayoho ya 'bgts'e co nuya
xeca thuhme bi bongui. 14 Ha nu mi hyanda ya
ja'inu'ara danga nt'udi xqui 'ygt'a ra Jesu, nu'é bi
'Mena:

—Xi majuani go guehni rd danga 'mehni Ajua
nu'a mi hma da 'fiecua ja ra ximhai.

15 Pe ra Jesu mi patho gue mi ne's da zixhmaha
pa da ndahma'a de gue's, hangue nu'a bi 'ygt'e, bi
ma de guehni bi yopa bgxa ma'na'qui ja nu'a ra
t'shg'a ri sehe.

Ra Jesu bi 'fio marfig ra ndehe
(Mt. 14:22-27; Mr. 6:45-52)
16Y de mi nde, ya nxadi'a bi ma pa ja ra ndehe.
17 Nepu de guehni bi yut'a ja 'mara motsa pa bi
ma's Ncapernau de ri'mandi ra ndehe. Ha ya xma
'mexuui, haraJesu hinxqui mengtho dejara t'ghg.
18 Ne bi mudi bi 'fio 'nara bunthi xi mri anga ra
dehe. 19Y ya xqui 'fio ngu cut'a o 'rato kilometro
de ja ra dehe, nepu bi hyant'a ra Jesu mbra 'yotho
mafia de ra dehe pa da e da zudi's, ne nu'a xi bi
ntsu. 20 Pe nu'd bi 'fiembabi's:
—iNuga go guecagui, ogui tsuhu!
21 Nepu nu'é co ra johya bi pg'tsa ja ra motsa ne
bi zits'i, ne 'bestho bi zgfi's co ra motsa ja ra hai
haba mri ma's.

Yaja'i bi hyongara Jesu

22Hanurd hyax'anu'uyaja'ixquigohnirimandi
ra ndehe ne xqui hyandi gue 'nada ra motsa mi
'bahni, ne xqui badi gue nuya nxadi ra Jesu bi
mase's ja nu'a ra motsa, ne ra Jesu himbi meui's.
23 Ne guetbu habu xqui zi ra thuhme's nu mi umba
njamadi Ajua nura Jesu, ja bizghni ma'ra ya motsa
xqui 'fiehe Tiberia. 24 Hangue nu mi hyandi's
gue ya mi jo'oni ra Jesu nixi ya nxadi, nu'bé nu'4
'bestho bi yut'a ja ni's ya motsa ne bi ma pa
Ncapernau pa da hyonga ra Jesu.

Ra Jesu go ra thuhme dega te
25Yja bd tsuhni'ura Jesuri'nandira ndehe ne bi
'"fiembabi'u:
—Xahnate, ¢ha'mu ga tsghg de guecua, desde
manxuui o ja nubya?
26 Ha nura Jesu bi dadi ne bi 'fiembabi:

—Xi majuani di xi'ahs, gui hongaguihu ngue'a
da 'uift'a'thu ne gad nifiahs, hingue ngue'a ga
hyanthu ya danga nt'udi. 27 Gui gthu ra ts'edi pa gui
tsuhu nu'a te gui tsihy, pe nu'a 'bestho da thegue.
Ma'na xa hfio 'ygthu ra ts'edi gui tseha nu'a ra
nzaquiungarate panzantho, ynu'a hinhya'muda
thegue. Gogue'aranzaquida'ra'ahuNu'aTo'o e bi
Nja'i. Ne Ajua ra Dada xa 'fiu't'a'ihu gue xa umba
ra ts'edi'a pa da 'ra'ahua ni'a ra nzaqui'a.

28 Ha nu'4 bi 'Niembabi:

—Nu'bé ¢te mahyoni ga gthe pa njabu da za ga
gthe ngu nu'a xa 'bepcahe Ajua, pa njabu da za ga
tsuhe nu'a ra nzaqui gui engaguihe?

29 Nepu nura Jesu bi dadi ne bi 'fiembabi'u:

—Nu'a mahyoni gui 'ygthu pa da za gui 'ygthu
ngu nu'a xa 'bep'ahu Ajua, camfrihu nd'a to'o xpa
mehni'a.

30 Ha nuya ja'i bi 'fiembabi'a:

—Nu'bé ¢te ma danga nt'udi da za gui 'yeat'e
pa ga hanthe ne ga camfri'ihe? ¢Nda'a ra danga
t'gt'e ma gui 'yat'egue? 31 Maya'bu ndu ma dadahu
ra Moise mri zi ni's ma'ra ndu ma dadahu ja ra
'yvo'mtha, y ja bi zini's ra thuhme ra thuhu ra
mand, ngu xa t'ofo ja ra Maca T'ofo habu ena:
“Nu'a ba pempabi ra thuhme de mahets'i pa bi
zi's.”

32Ha nura Jesu bi 'fiembabi'u:

—Xi majuani di xi'aha: Hingo ra Moise bi um-
babi's ni'a ra thuhme ba ehe de mahets'i nu'a
bi zi's. Numa Dada go gue'a bi mempabi's. Y
go guet'a ba pen'ahubya ra thuhme de mahets'i
nu'a unga ra te pa nzantho. 33Nu'a ra thuhme ba

pen'ahu Ajua, go gue'ara T'u ba cai de mahets'i, ne
go gue'a umba ra meximhai ra te pa nzantho.
34Nu'bé nuya ja'i bi 'fiembabi:

—Ndada, oxqui ma gui 'betcahe nu'a ra
thuhme'a.

35Ha nura Jesu bi 'fiembabi'u:

—Nuga go guecagui dra thuhme dega te pa
nzantho. Nu'a td'o da 'fie da zucagui hinhya'mu
da zu ra thuhu, ha nu'a té'o da gamfrigui hin-
hya'mu da za ra nduthe. 36 Pe nuga ya sta xi'ahu
gue masque ya xca hyandgaguihu pe hingui cam-
friguihu. 37 Gatho nu'u to'o xa 'racagui Ajua ma
Dada da 'fiehe da zucagui, ha nu'a td'o da 'fiehe
da zacagui hinga co'tsi. 38 Ngue'a nuga sta cai de
mahets'i pa ga ¢'tua ra pahanu'a to'o ba pencagui,
hingue nu'a go ma pahase. 39 Nurd paha ma
Dada nu'a to'o ba pencagui gue nu's to gatho xa
'racagui ni 'na de gue's hinga 'bedi, ne nura pa
de ra ngaxhmai, ma ga juts'i's pa ri nja ya te pa
nzantho. 40 Ne nurd paha nu'a to'o ba pencagui
gue da nja ya te pa nzantho nuto da badi to'ogui
ne da gamfrigui, ne nura pa de ra ngaxhmai, ma
ga juts'i's pa rinja ya te pa nzantho.

41 Nu'bé nuya xodyo bi ngnga ra Jesu ngue'a mi
ena: “Nuga go guecagui dra thuhme sta cai de
mahets'i.” 42 Ne mi efi'u:

—Go guehni ra Jesu ra t'u ra Jose, ¢ha ngue ha?
Nuju di padihu to'o ra dada ne ra nanani. Nu'b4
¢hanja ena gue ba cai de mahets'i?

43 Ha ra Jesu bi dadi ne bi 'fiembabi'u:

—Ogui n@ntehu de nu'a sta xi'ahu. 44 Ngue'a ni
'ma hinto tsa da 'fie da zucagui 'bu hingo Ajua ma
Dada nu'a to'o ba pencagui da zopa ra mfeni pa e

da zucagui, ne go gue's ma ga juts'i nura pa de ra
ngaxhmai pa ri nja ya te pa nzantho. 4> Njaua xa
t'ofo ja ya t'ofo ya 'mehni Ajua habu ena: “Ajua ma
da 'fiuta gatho ya ja'i,” ena njabu. Hangue gatho
nu's to'o da hfiuxa nt'gde te manga ma Dada ne da
zo ja ya mfeni, ni"4 go gue's da 'fie da zucagui.

46 Hingo di xi'ahu gue to'o xa hyanda Ajua ra
Dada, ngue'a hgnsegui sta handi'a, ngue'a sta ehe
de gue'a. 47 Xi majuani di xi'ahs, nu'a té'o cam-
frigui pe'tsa ra te pa nzantho. 4 Nuga go guecagui
drd thuhme dega te pa nzantho. 4% Maya'bu nu'a
ndu ri dadahs bi zi ra manad nu mi 'bui ja ra
'yvo'mtha, pe nu'4 bi du's. 59 Pe ni'a ra thuhme di
manga, hingue ngu nd'a ra thuhme bi zi na's bi
du. Nu'a ra thuhme di manga ba ehe de mahets'i
pa nuto'o da zi hinhya'mu da du. 51 Nuga go
guecagui dra thuhme di te, da ehe de mahets'i.
Nu'a td'o da zi nu'a ra thuhme di mangd, da nja
ra te pa nzantho. Ha nu'a ra thuhme di manga, go
guehna ma ndo'yo nu'a ma ga da pa da nja ya te
pa nzantho ya meximhai.

52Ha nuya xodyo bi 'fiémbabi's 'na ngu ma'na:

—¢Hanja da za da 'racju rd ndo'yoseni pa ga
tsihu?

53RaJesu bi 'fiembabi'u:

—Xi majuani di xi'ahs, 'bu hingui tsipabihu ra
nge ne ra ji Nu'a To'o e bi Nja'i, hinda nja ri tehu
pa nzantho. 5% Nu'a td'o da zicagui ma ngg ne
ma ji, gue'a da nja ra te pa nzantho, ne nura pa
de ra ngaxhmai nuga ga juts'i'a pa ri nja ra te pa
nzantho. 3> Ngue'a ma ngg nja ngu ra nzaqui,
ne ma ji nja ngu ra dehe nu'a ts'i pa da nte 'na.
Pe numa ngg ne ma ji hingue ngu nuya nzaqui's,

ngue'a numa ngg ne ma ji unga ra te pa nzantho.
56 Nu'a td'o da zicagui ma ngg ne ma ji, go gue'a
da 'mui con gueque, ha nuga ga 'bui con gue'a.
57 Ajua ma Dada nu'a to'o ba pencagui, nu'a te,
hangue nuga di te nehe ngue'a nu'a te'a. Njabu
nehe nu'a té'o da zigagui, nu'a ma da nja ra te
ngue'a di tega. 38 Nuga go guecagui dra thuhme
std ehe de mahets'i. Pe hingo di nja ngu nu'a ra
mana nu'a bi zi ndu ri dadahu ne bi du. Ngue'a
nu'a té'o da zigdgui nuga dra thuhme, da nja ra te
pa nzantho.

59 Njabu bi manga ra Jesu nu mi xahnate ja ra
nija nuni Ncapernau.

Ya noya nit's unga ra te pa nzantho

60 Ha ndunthi de nu's to'o mi 'fioui'a ne mya
nxadihma, mi 'ygde's bi manga ra Jesu njabu, bi
'"Miena's:

—Xi hindri hohus ni'a mani. ¢To ja gue'a da
gamfribini?

61 Ha nura Jesu bi batho gue nu'é4 mi ngnte de
nu'a xqui mafi'a, hangue nu'a bi 'fiembabi'u:

—¢Ha gue hingri hohu nu'a std ma? 62 ;Xi te
gui befiha nu'bu xcri hyanthu da yo menga pa
mahets'i Nu'a To'o e bi Nja'i? 63 Nu'a ra nzaqui
di ma, go gue'a ra nzaqui pa ri ndahihs, hingo
pa ri ndo'yohua. Ngue'a nu'a ra nzaqui gui tsihu
pa ri ndo'yohu hinte di muui pa gui tsehu ra te
pa nzantho. Y nuya noya sta xi'ahu go gue's ra
nzaqui pa ri ndahihu, ne go gue's di 'ra'ahu ra te
pa nzantho. 64 Pe 'ra de gue'ahu hingui camfrihs.

Ra Jesu bi manga njabu ngue'a desde ra mudiya
mi patho nd's to'o himi camfri'a, ne ya mi patho
to'o mi ma da da'a. 65 Nehe bi 'fiena:

—Xanjabungunu'ayastaxi'ahu gue hinda zato
da 'fiese da zuqui 'bu hingo Ajua ma Dada da zopa
rd mfeni pa da e da zucagui.

66 Nepu ndunthi de nu'a to'o mri 'fioui ne mya
nxadihma bi 'uegue's, ya himbi deni'a. 67 Hangue
nura Jesu bi 'fiembabi nu's 'ret'amayoho ya nxadi
xqui huahni:

—Xi'ahw, ¢ha gue ma gui 'ueguehu nehe?

68 Ha nura Simu Pedro bi dadi ne bi 'fiembabi'a:

—Ma zi Hmu'ihe, ¢to'o ja ga tefihe? gue hgnse'i
gui manga ya noya de ra te pa nzantho. 69 Ha nuje
sta camfrihe ne std pahe gue go gue'e gra Cristo, ra
T's'i Ajua nu'a te, xpa men'a'i pa gui nda.

70 Nepu nura Jesu bi dadi ne bi 'fiembabi'u:

—Nu'ahu gui 'ret'amayohohu sta huan'ahw, ¢ha
ngue ha? Pe 'yobu 'ma de gue'ahu ri 'fioui ra
ts'ondahi.

71Nu'd bi ma de ra Juda Iscariote ra t'a ra Simu,
ngue'a go mi gue'a mi ma da da'a, masque go mi
gue'a 'na de nu'a 'ret'amayoho ya nxadi.

7

Ya hocu ra Jesu himbi gamfri'v gue mi gue'a ra
'mehni Ajua
1"Mefa ra Jesu bi 'fionitho ja ra hai Galilea, himbi
ne ma ba 'buhni Judea ngue'a nuya nda ga xodyo
de guehni mi honi hanja daza dahyo'a. 2ZHa yami
ma da dat'a 'nara ngo ya xodyo go mra ngo dega
nthgja'tsi. 3 Hangue ya hgcu ra Jesu bi 'fiembabi:

—Gri ma pa Judea, pa nuya ja'i mri defi'a'i de
guehni da za da hyandi's nehe nu's ya danga
nt'udi gui gt'e. 4 Ngue'a 'bu 'nara ja'i ne to'o
da hyandua rd 'befi, nu'd hinda 'ygt'a ra 'befi
mant'agui. Ya gue gui gt'a nuya danga t'gt'e,
'ygt'e'njaya thandi gathoyaja'ipadahyandanu'a
gui gt'e.

> Nuya hgcu'a bi xipabi njabu ngue'a nixi gue's
himi camfri ua go mi gue'ara 'mehni Ajua. 6 Nu'b4
ra Jesu bi 'fiembabi'u:

—Pa gueque hinxa zgta ma ora pa ga mani,
pe nu'ahg, otho ri orahu. 7 Ya ja'i hingui tsa da
utsa'thy, pe nuga ha, diutsagui, ngue'adixipabide
ya ts'o'befi'u. 8 Nu'ahd, go da ri maha ra ngo. Nuga
hinga ma, asta hinda z¢ ma ora pa ga ma.

9Ha nu mi xipabi njabu, bi ma'y, ha nura Jesu bi
gotritho Galilea.

Ra Jesu bi marango dega nthgja'tsi

10 Nepu ra Jesu bi ma nehe ja ra ngo, pe asta
'mefa. Bi ma pe mant'aguitho pa hinto da hyandi.
11Ha nuya nda ga xodyo nu's mi ne da hyohma'a
Ximihoni's de guehni ja ra ngo ne mi efi'u:

—¢Habu di 'youa'a 'bu?

12 Ha ndunthi de nuya ja'i mi 'yoni ja ra ngo xi
mi fia de gue'a. 'Ra mi ena: “Nu'a ra 'fighg'a xi
ra hoja'i”; ha nu ma'ra mi ena: “Hinga majuani,
hgnse hat'atho ya ja'i.”

13 Pe nu'é mi fia zi njante pa hinto da 'yade,
ngue'a mi tsu ya mixodyoui nu's mya nda de
gue's.

14 Ts'a mi 'yo made ra ngo ra Jesu bi yut'a ja ra
ndanija pa bi nxahnate. 15 Ha nuya nda ga xodyo
Xi bi'yg ne bi '"iémse's:

—c¢Hanjanunira Jesunts'sdijard mfadiha hinxa
nxadi?

16 Ha nura Jesu bi dadi ne bi 'fiembabi'u:

—Nu'a di udi, hingo di mansega. Nu'a bi ehe
de Ajua nu'a to'o ba pencagui. 17 Nu'a t6'o da ne
da 'yg'tuabi ra paha Ajua, ma da badi de nu'a ma
nt'utuate ua biehe de Ajua oua go dibensega nu'a
di ma. 18 Nu'a té'o bense nid'a ma, ni'a go gue'a
ne da t'e'tsua ra nsu. Pe nu'a té'o ne da 'fie'tsuabi
ra nsu nuto ba pehni'a, nu'a manga majuani ne
hingui hate.

19 Ra Moise xa 'ra'a'ihu ra ley, pe ni 'na de
gue'ahu hinxca 'ygtehw nura ley'a. Nu'bu gri
gthmahua ni'a ma, nu'bé ¢hanja gui befiha gui hyo-
gaguihu?

20 Ha nura hmuntsja'i bi dadi ne bi 'fiena:

—Nu'i pg gui 'fioui ra ts'ondahi. ¢To'o xa beni da
hyo'ague?

21 Nu'bd ra Jesu bi dadi ne bi 'fiembabi'u:

—Hgnse ngue'a da pe 'nara 'befi nu'a ra pa dega
tsaya da japibifiani 'nara da'thi, hangue por gue'a
gri 'yghu. 22 Pe xi nu'ahu nehe, nd'a ra pa dega
tsaya gui hu'tsuahu ra sefia ja ya ndo'yo ri batsihu
ngu bi 'ygt'a ndu ri dadahu, desde ra mudi bi
hifiuxa nura sefia ja ya ndo'yo, ne 'mefa ra Moise
mi manda da t'gt'a njabu nehe, masque hingo bi
muti. Hangue ringue'a nu'ahubya, ngu da dat'ara
hfiato ma pa de xa 'mui ri t'ubatsihua gui hu'tsuahu
ra sefia, masque ra pa dega tsaya. 23'Bu nu'ahu
gui hu'tsuahu ra sefia ri batsihu ra pa dega tsaya

hgnse pa hingui ts'ocuahu ra ley ra Moise, nu'b#
Xi ¢hanja gui p@ ri cuchu con gueque ngue'a sta
gthebi maxg@gue ra ndo'yo 'nara 'fighg nura pa dega
tsaya? 24 Gui befihu gue hinxd hfio ni'a da at'e,
ngue'a da gt'e ra pa dega tsaya. Ogui dama befihu
ua hingui ho 'nara t'gt'e asta hingo 'met'o gui pahu
ua majuani hingui ho o hina, pa njabu da za gui
befihu ngu ri 'fepi nu'a ra t'gt'e.

Ra Jesu bi ma de habw xqui 'fiche

25Ha nu 'raya me Jerusale bi 'fiena:

—¢Ha hingo guehni thoni pa da tho? 26 Xini
'bahni fia ja ya thandi ya ja'i ne hinte sipabi. ¢Ha
gue camfri ma ndahu gue xi majuani go guehnira
Cristo ra 'mehni Ajua pa e da nda? 27 Pgde hina,
ngue'a nuju di pahu habua ra menguni. Ngue'a nu
stizgra Cristo hinto ma da badi habu dra mengu'a.

28RaJesubi'ygde te mi manga yaja'i, hangue nu
minxahnate'a ja ra ndanija bi fia nts'edi bi 'fiena:

—iGui pacaguihu ne gui pahu habu drd mengu!
Nuga hinsta esche. Nu'a to'o ba pencagui go
guese'a Ajua nu'a xi majuani, ne nu'ahé hingui
pahu'a. 29 Nuga di paca'a ngue'a sta ehe de gue'a,
ne go gue'a ba pencagui.

30 Hangue nu mi 'ygde ya nda ga xodyo bi
manga ra Jesu njabua, ma'na mi ne's da gu'a pa da
zixhma'a nts'ahni, pe hinto bi gu ngue'a himi tsgta
ra ora. 31 Pe ndunthi ya ja'i de guehni bi gamfri'a
ne mi efi'a:

—Xi nu sta zghg nura Cristo pa da nda, ¢ha gue
ma da 'ygt'a ma'ra ya danga nt'udi que nu'a gt'ni?

Ya fariseo bi mehna ya gunts'ahni pa da gshma
rajesu

32Y nuya fariseo mi 'ygde bi manga njabu ya
ja'l, nu'bé nu'é ne ya nda ga macja bi mehna 'raya
gunts'ahni pa da gehma ra Jesu. 33 Hangue ra Jesu
bi 'fiena:

—Ya ts'wtho ya pa ma ga 'bui con gue'ahw,
nepu ma ga yo pengui habu bi 'bui nd'a to'o ba
pencagui. 34 Ma gui hyongaguihu pe hingui ma gui
tsucaguihs, ne hinda za gui mahani habu ma ga
'buca.

35 Nu'bé ya nda ga xodyo mi 'buhni bi 'fiémbabi
'ma ngu 'na:

—¢Habu ma di mani 'bu pa ena gue ya hinda za
ga tsuhu? ;Ha gue ma da ma pa ja ya hai ya me
Grecia habu bi 'bui ma mixodyohs nu's Xa nxani,
ne ma di xahna nehe ya me Grecia? 36 ;Te ri bgnga
nuya noya xa mani 'bu, ena: “Ma gui hyongaguihu
pe hingui ma gui tsucaguihs, ne hinda za gui
mahani habua ma ga 'buca”?

Ra dehe dega te pa nzantho da nja ngu 'nara
dathe

37Nurda ngats'ira pa de ra ngo go gue'a ma'nara
dango nu'a ra pa'a, ra Jesu bi 'mai bi fia nts'edi ne
bi 'fiena:

—Nu'a td'o tsu ra nduthe da 'fiehe da zucagui pa
da ntsithe. 38 Ngu manga ja ra Maca T'ofo, nu'a
t0'o da gamfrigui ma da bghg ra dehe dega te jara
coraso ne da nja ngu 'nara dathe.

39 Ra Jesu bi ma de ra Maca Ndahi nd'a mi ma
da t'umba nuto mi ma da gamfri'a. Pe nura Maca
Ndahi hinxqui 'behnitho, ngue'a ra Jesu hinxqui
menguitho ja ra nsunda nuni mahets'i.

Yaja'i'rama'na'fio mi man's

40 Ha ya ja'i mi 'ygde nuya ya noya, 'ra mi ena:

—Xi majuani go guehni rd danga 'mehni Ajua
nu'a mi hma da 'fiehe.

41Ha nu ma'ra mi ena:

—Go guehni ra Cristo ra 'mehni Ajua ba e pa da
nda.

Ha nu ma'ra mi ena:

—¢Pe hanja? ¢;Ha dra menguni Galilea ra Cristo?

42 Hina. Ngue'a ja ra Maca T'ofo ma gue nura
Cristo mada 'fiehedeyaja'induraDavi,ne madra
me Belé nuni ja ra t'vhnini habs mra mengu ndu
ra Davi.

43 Ne njabu ya ja'i 'rama'na'fio mi mafi'u de
gue'a. # Ha nu 'ra mi ne da zixhma nts'ahni, pe
hinto bi gu'a.

Ya danga nda ga xodyo himbi gamfri's ra Jesu

45 Ha nuya gunts'ahni xqui 'behni da gehma ra
Jesu bi mengui habua mi 'bu ya nda ga macja ne ya
fariseo, ne bi t'embabi:

—¢Hanja hingua tsihu?

46 Ha nuya gunts'ahni bi dadi ne bi 'fiena:

—iHinda tsihe ngue'a da @dehe ya hoga noya bi
ma nu'a hinhya'mu sta ghe to'o xa ma njabu!

47Nu'bé nuya fariseo bi dadi ne bi 'fiembabi'u:

—¢Ha gue ne'ahu ya xa hya'ahu'a? 48 Gui pahu
gue ni 'na de guecje nuje dya ndahe de ma nijahu
ne dya fariseohe hinsta camfrihe nu'a xa mafi'a.
49 Nu'u xa gamfri'a go gue's nu's hingui pa ra ley,
y g0 gue'u ya xa t'eque pa ra M.

50 Ha nura Nicodemo mi 'buhni nehe xqui
munts'ui ya mifariseoui, ne go gue'a xqui ma dega
Xuui pa ba c'a'tsa ra Jesu. Nu'b& nu'a bi 'fiembabi
gatho nu's mi 'buhni:

51—Pe numa leyhua ma gue hinto tsa ga tsamhu
nts'ahni 'bu hinda nja ra nthanthya 'met'o pa ga
pahu te 'be'a xa 'ygt'e. (Ha gue njabw ma, o hina?

52 Nepu nu'é bi datuabi ra Nicodemo ne bi
'"embabi:

—¢Ha gue ne'i go gra me Galilea pa gui ne gui
camfri'a? Hile'tara Maca T'ofo pa gui padi guejo'o
ni 'mara 'mehni Ajua nd'a dra me Galilea.

'Nara 'behfig ra zinga medinthati
53 Nepu gatho yaja'i bi ma ya ngu'u.

1Ha ra Jesu bi ma ja ra t'ghg 'bo Olivo. 2 Nepu
ra hyax'a bi mengui'a ma'na'qui pa ja ra ndanija,
ne ja bi munts'uini gatho ya ja'i, ne bi hfiuhni'a pa
mi xahni's. 3 Nepu nuya xahnate de ra ley ne ya
fariseo ba tsimpabi 'mara 'behfia Xqui ts'adi mri
hfiuxui 'nara medinthati, ne bri 'ba'ma madetho
habu mi 'bu ra Jesu co ya ja'i. 4 Nepu nu'é bi
'"Miembabi:

—Xahnate, nuna 'behfia bi ts'sdi mri hfiuxui
'nara medinthati. > Nura Moise 'bepcahu ja rd ley
gue ga hohu co ya nc'ahni nuya 'behfia ga tsuhu di
gt'a njabu. Xi'i, ste go xi gui mangue?

6 Nu'4 bi manga njabu hgnse pa xa 'ygde's te xa
dadi hmaha ra Jesu, pa njabu xa za xa fiapahma.
Ha nura Jesu bi ndoqui ne bi 'yofo 'raya noya ja
ra hai co ra dedo. 7 Pe nu'é mi sigui mi ambabi'a,
nu'bdé nu'a bi 'mai ne bi 'fiembabi'y:

—Nu'a td'o hinxa 'ygt'a ni 'nara ts'oqui, da fgtua
'nara mudi nc'ahni nuna ra 'behfa.

8Ne bi yopa ndoqui'a ne bi sigui bi 'fiofo ja ra hai
co rd dedo. 2 Ha nu mi 'ygde's ni'a bi mafi'a, bi

zose ya mfeni de ya ts'oqui's, ne bi mudi bi ma'a
'rama'na, ra mudi bi ma ni's ma'na mi tsgxa ya
jeya, nepu gatho ma'ra, ne ra Jesu bi goscsuini nu'a
ra 'behfia mi 'bahni madetho. 19 Nepu nura Jesu bi
'maine bi hyandi ya mijo'onini'na, hgnse ni'a ra
'behfia mi 'behni, ne bi 'Membabi'a:

—Nan4, ¢habu 'ba nd's to'o mi fiap'a'i? ¢Ha gue
ya hinto ne da hyo'i dega nc'ahni?

11 Ha nu'a bi dadi ne bi 'fiena:

—Ya jo'o, Ndada.

Nu'bé nura Jesu bi 'fiembabi'a:

—Nixi gueque hinte ma ga ¢'t'a'i. Gri ma, ne ya
ox(qui yopa gt'a ma'ra ya ts'oqui.

Ra Jesu go rafiot'i nii'a yo'tua yda mfeniyaja'i

12 Nepu ra Jesu bi yopa zofo ya ja'i ne bi
'"Miembabi'u:

—Nuga go guecagui dra fiot'i di yo'tua ya mfeni
ya ja'l. Nu'a to'o da dengagui hinda 'fio ja ra
'bexuui, nu'd da me'tsa ra fiot'i dega te pa nzantho.

13 Nepu nuya fariseo bi 'fiembabi'a:

—Nu'i gui manse gue to'o'igue, hangue hinga
majuani nu'a gui ma.

14 Nura Jesu bi dadi ne bi 'fiembabi'u:

—Masque di manse to'ogui, pe gue'a majuani
nu'a di ma, ngue'a nuga di padi habu sti 'fiehe ne
habu gra ma, pe nu'ahus hingui pahu habu sti 'fiehe
ni habu grd ma. 15 Nu'ahu gyd meximhaithohu,
ne gui ha nguendahu ngu nu'a gui benschu. Pe
nuga hinstad ehe pa to ga ha'mba nguenda. 16 Pe
nu'bu to'o di ha'mba nguenda, nu'bé nu'a di ma
gue'a majuani, ngue'a hingo di hanse nguenda, go
di ha'be nguenda ma Dada nu'a to'o ba pencagui.

17 Nehe xa t'ofo ja ri leyhs, nu'bu yoho ya ja'i

da damajuani ne 'nada nu'a da maif's, go gue'a

majuani. 18 Nuga di manse to'ogui, ne ma Dada

nu'a to'o ba pencagui, ne'a damajuani to'ogui.
19Ha nu'4 bi 'fiembabi:

—¢Habu bi 'bu ri Dada?

Ha nura Jesu bi dadi ne bi 'fiena:

—Nu'ahua hingui pacjs, hangue nixi ma Dada
hingui pahs. 'Bu gri pahmahu to'oguiga, nehe gri
pahmahu ma Dada.

20 Ra Jesu bi manga njabu nu de mi xahna ya
ja'i mbo ra 'me'tsboja ja ra ndanija, pe hinto bi gu
nts'ahni ngue'a mri 'beta rd ora'a.

“Hinda za gui mahani habw gra maga”

21 Ha nura Jesu bi yopa 'fiembabi'u:

—Nuga ma ga maga, ha nu'ahua ma gui hyon-
gaguihu pe ya gra jo'o, ne ma gui tuhu gri nduda ri
ts'oquiha, hangue njabu hinda za gui mahani habu
gra maga.

22Ha nuya nda ga xodyo bi 'fiémse'a:

—¢Ha gue ma da hiiose 'bu? Hanja ena, “Hinda
za gui mahani habu gra maga.”

23 Nepu nura Jesu bi 'fiembabi'u:

—Nu'ahu gya meximhaihu, ha nuga dra mengu
mahets'i. Nu'ahu ya meti'iha nuna ra ximhai, ha
nuga hingo ra metigui nuna ra ximhai. 24 Hangue
di xi'ahu gue ma gui tuhu gri nduda ri ts'oquihs.
Ngue'a 'bu hingui camfriguihu gue go gueque ngu
nu'a sta xi'ahs, ma gui tuhu gri nduda ri ts'oquihw.

25 Nepu nu'd bi 'fiembabi'a:

—Xicje, to'o'igue?

Nepu nura Jesu bi 'fiembabi's:

—Ya sta xi'ahu desde rd mudi to'ogui. 26 Nuga
masque jahma ma'ra te ga xi'ahu de ri 'muihu
ne de nu'a xca othy, pe hgnse di xi'aha ngu nu'a
bi xicagui nu'a to'o ba pencagui, y nu'a manga
majuani.

27Pe nu'a mi @de, himbibadi gue ra Jesu mifiade
Ajuara Dada. 22 Hangue nura Jesu bi 'fiembabi'u:

—Nu xcri pg'tshe Nu'a To'o e bi Nja'i pa gui
hyohu, gue'bu ma gui pahu gue go gueque ngu
nu'a sta xi'ahu, ne ma gui pahs gue hingo de ma
ts'edi sche nu'a di gt'e, ngue'a ngu nu'a xa xica ma
Dada gue'a di ma. 29 Ha numa Dada nu'a to'o ba
pencagui 'bui con gueque, hinxa hysgase, ngue'a
nzantho di gt'a ni'a di ho'a.

30 Nu mi manga njabu ra Jesu, bi gamfribi'a
ndunthi yaja'i.

Nui's to'o yd batsi Ajua ne ni's to'o o jard 'ye ra
ts'oqui

31 Ha nura Jesu bi xipabi nuya xodyo xqui gam-
fri'a, ne bi 'fiembabi:

—Nu'bu gui sigui gui camfrihe ma noya, nu'bé
xi majuani go ma nxadi'ihu. 32 Ne ma gui pahu
nu'a majuani, ha nu'bu gui paha ni'a majuani, ya
hingui ma gui 'megohu.

33 Ha nu'é bi dadi ne bi 'fiembabi'a:

—Nuje go guecje ya ja'iguihe ndu ra Abra, ha
hinhya'mu sta 'megohe. ¢Hanja gui ena gue ya
hinga ma ga 'megohe?

34 Nura Jesu bi dadi ne bi 'fiena:

—Xi majuani di xi'ahs, nu'a td'o gt'a ya ts'oqui
go gue'a rd 'bego ra ts'oqui. 35'Nara t's cohi pa
nzantho ja ra ngu, pe 'nara 'bego da nja ra pa da

bgni da ma. 36 Njabutho nehe Nu'a To'o e bi Nja'i,
'bu da pgii'a'ihu de ja ra 'ye ra ts'oqui, nu'bé dya
batsi'ihu Ajua ne ya hindya 'bego'ihu ra ts'oqui.
37Nuga di padi gue nu'ahu ya ja'i'thu ndu ra Abra.
Pe nu'ahu gui ne gui hyogaguihu ngue'a hingri
hohu nu'a di ma. 38 Nuga di manga nu'a xa xicagui
ma Dada, ha nu'ahsa gui gthu ngu ni'a xa manga ri
dadahu.

39 Ha nu'4 bi dadi ne bi 'fiembabi:

—Pe nuje ma dadahe ndu ra Abra.

Nu'b#é nura Jesu bi 'fiembabi'u:

—'Buximajuanigodridadahmahundura Abra,
nu'bé gri gthmaha ngu mi gt'a. 40 Pe nu'ahu gui ne
gui hyogaguihu masque nuga go sta xi'ahu nu'ara
noya xa xicagui Ajua. iPe ndu ra Abra himi gt'e
ngu gui gthubya! 41 Nu'ahu gui gthu ngu nu'a gt'a
ri dadahu.

Nu'b#é nu'é bi 'fiembabi ra Jesu:

—Nuje hingue to'oraza ma dadahe, 'nada nu'a
ma dadahe, go gue'a Ajua.

42 Ha nura Jesu bi 'fiembabi'u:

—'Bu Ajua go dri dadahmahw'a, nu'ba gri
macjhmahu, ngue'a sta ehe de habu ndi 'bu'be'a.
Ngue'a hinsta ese, nu'd go ba pencagui'a. 43 ;Hanja
hingui tso ri mfenihu nd'a di xi'ahs? Nu'ahu
hingui tso ri mfenihu ngue'a hingui ne gui 'yghu
nu'a di ma. 44 Ra ts'ondahi go gue'a ri dadahu, ha
nu'ahé go ya batsi'ihu'a, ne nu'ahu go gui nesehu
gui'yg'tuabihunu'adiho'a. Nenu'a go gue'arahy-
ote desde ra mudi. Nu'd honse hat'a ya ja'i ne hin-
hya'mu Xxa manga nu'a majuani. Nuya nc'uamba
maifi'a go xa zansg, ngue'a nu'a xi ra c'uamba ne

go gue'a ra dada de ya nc'uamba. 4> Nu'ahu hin-
gui camfriguihu ngue'a di manga nu'a majuani.
46 ;To'0o 'na de gue'ahu da zutca 'nara ts'oqui? Jo'o.
Nuga di xi'ahus nu'a majuani. Nu'bé ¢hanja hingui
ne gui camfriguihu? 47 Nu'a té'o rd meti Ajua di
ho da 'yade nu'a manga Ajua. Nu'ahws hingo ya
meti'ihu Ajua, hangue hingri hohu gui 'yghu nu'a
ma.

Ra Jesuya mi'bui ante de ra Abra

48 Nepu ya xodyo bi dadi ne bi 'fiembabi:

—Nu'b4, majuani nu'a di mafihe gue gra me
Nsamaria, ne gri 'fioui ra ts'ondahi.

49 Nu'bd ra Jesu bi dadi ne bi 'fiena:

—Hindri 'fo'be ra ts'ondahi. Nuga di nu-
mansu ma Dada, pe nu'ahu hingui numansug-
uihu. 50Pe nuga hindi manga njabu pa gui esca ma
nsuhy, ngue'a 'bui 'na to'o esca ma nsu, ne go ha
nguenda'a. 51 Ximajuanidixi'ahu, nu'a td'o gtcagui
nu'a di ma, hinhya'mu da du'a.

52Nu'bé ya xodyo bi 'fiembabi:

—Nubya ha, da pahe gue xi majuani gri fioui
ra ts'ondahi, ngue'a nu'i gui ena gue nu'a té'o da
'yg't'a'i nu'a gui ma, hinhya'mu da du. Conque ra
Abra ne ya 'mehni Ajua bi du. 33 ;Ha gue go ma'na
jarinsugue que ndu ma dadahe ra Abra nenduya
'mehni Ajua? Xi'a'igue ¢to'o go gri nhyecuaui?

>4 Ha nura Jesu bi dadi ne bi 'fiena:

—Nu'bu gra exase ma nsu, nu'bé hinte dri muui.
Numa Dada go gue'a esca ma nsu, nu'a gui emfu
gue go gue'a ri Ajuahu. °5 Pe nu'ah# nixi xca
pahu'a. Nuga ha, di paca'a. 'Ba gra ena gue hindi
paca'a, nu'bé gra c'uambahma ngu nu'ahua. Nuga

di paca'a, ne di gte ni'a ma. 56 Ndu ri dadahu ra
Abra mine co 'nara johya da hyandgagui ma 'mui
nuya pa de ga 'youa ja ra ximhai, ne xi bi johya mi
hyandga'a.

57Ha nuya xodyo bi 'fiembabi'a:

—Nixi made nthebe njeya hingui pe'tstho, ¢ne
gui ena gue ga hyanda ndu ra Abra?

58 Ha nura Jesu bi 'fiembabi'u:

—Xi majuani di xi'ahus, desde ante da 'mui ra
Abra, nuga ya ndi 'bui.

59 Hangue nu'4 bi guxa ya do pa da c'anhma'a
ngue'a mi nhyscuaui Ajua. Pe nura Jesu bi
'bampi's bi 'ranga madetho de gue's ne bi bgni de
ra ndanija bi ma'a.

9

Ra Jesu bi 'ygthe 'nara 'fighg mrad goda ya de mi
mui

1 Ra Jesu mi 'yo ja 'mara 'fiu, ne de guehni bi
hyanda 'nara 'fighg ya mra goda desde rd 'bui. 2Ha
nuya nxadi bi 'yambabi ne bi 'fiena:

—Xahnate, ¢to'o bi 'ygt'a 'nara ts'oqui pa bi 'mui
njani, nuni o rd dada o ra nana?

3Nura Jesu bi dadi ne bi 'fiena:

—Hingo xa 'ygt'a ra ts'oquini, ni ra dada nixi ra
nana pa bi 'mui njani mra goda. Xa njabu hgnse pa
da hnequi ra ts'edi Ajua de nu'a ma da t'g'tuabini.
4 Nubya ma patho mahyoni ga pepa ra 'befi nd'a
to'o ba pencagui, ngue'a ma da zg ra xuui, ne nu'b#
ya hinda za to da mpefi. 5 De nubya di 'bucua ja ra
ximhai go guecagui dra fiot'i di yo'tua ya mfeni ya
ja'l

6 Nu mi uadi bi manga njabu'a, bi zo rd jihni ja
ra hai ne bi mant'a ts's ra zi hai pa bi go'tsuabi ja
ya dara goda. 7 Ne bi 'fiembabi:

—Gri ma ba nxuca ja ra mothe Siloé. —Nura
thuhu'a pegni da 'fiena, Xa 'behni.

Nepu nu'd bi ma ba nxuqui, ha nu mi mengui
ya mi handi. 8 Nepu yd 'nangu ne nu's to'o xqui
hyanda ma'met'o gue mra goda'a bi 'fiémbabi'u:

—Go guehni mi hudi mi peti, ;ha ngue ha?

9Ha 'ra mi ena:

—Go guehni.

Ha nu ma'ra mi ena:

—Hina. Pgde ri hfiats'i ha, pe hingo guehni.

Ha nu'a bi dadi ne bi 'fiena:

—Majuani go guecaguihma.

10 Nu'bé nuya ja'i bi 'yambabi ne bi 'fiembi:

—¢Hanja tsa gui handbya?

11 Nu'bé nu'a bi dadi ne bi 'fiena:

—Nu'a ra 'fighg ra thuhu ra Jesu go gue'a bi
gosca ra bghai ja ma da ne bi 'fiengagui: “Gri ma ba
nxuca Siloé.” Nepu nuga da ma da nxuqui, hangue
'bestho ra ora'a da handi.

12Ha nu'é bi 'yambabi ne bi 'fiembi:

—¢Habu bi 'bu'a?

Ne nu'd bi 'fiena:

—Hindi padi.

Ya fariseo bi 'yg'tua ya nt'ani nii'a mrd goda

13 Nepu nuya ja'i'u bi zi'tsua ya fariseo nu'a ra
'ighg mra goda. 14 Ha nud'a ra pa'a ra Jesu bi
mant'a ts's ra hai co ra jihni pa bi go'tsua ya da
nu'ara goda pa bi umba ra thandi, go mra pa dega
tsaya. 15Nehe ya fariseo bi'yambabira goda hanja
Xqui nja pa ya mi handi. Ne nu'a bi 'fiembabi'u:

—Nu'ara 'fighg rd thuhura Jesubi gosca ra bghai
ja ma da, ne da nxuqui, y hangue di handbya.

16 Ha nu 'raya fariseo bi 'fiena:

—Nnu'a ra 'fighg'a hinxqui 'fiehe de Ajua ngue'a
hingui jamasu ra pa dega tsaya.

Pe numa'ra mi ena:

—Nu'bu 'nadra 'yet'ats'oquihma, hinda za da
'ygt'a nuya ya danga nt'udi nguna.

Ne 'rama'na'fio mi mafi's. 17 Hangue nu'é bi
yopa 'yg'tua ya nt'ani ra goda ne bi 'fiembabi:

—Xi'a'i, ¢te go gul mangue de nu'a to'o bi xoc'a
rida?

Nu'a bi 'fiena:

—Nuga di ena gue go gue'a 'nara 'mehni Ajua.

18 Pe nuya nda ga xodyo's himi camfri gue go mi
gue'amra godane ya xqui xo ya da, hangue nu'é bi
zompa ra dada ne ra nana. 19 Nepu bi 'yambabi'u
ne bi 'fiena:

—¢Ha go gue'a ri t'whu gul mafhu gue ya mra
goda desde mi 'mui? ¢Hanja handbya 'bu?

20Ha nura dada ne ra nana'a bi dadi ne bi 'fiena:

—Dipahe x4 hiio gue go gue'amat'she, ne desde
mi 'mui ya mra goda. 21 Pe hindi pahe hanja xa
za xa hyandibya, nixi di pahe to'o bi xocua ya da.
Ya tsgxa ya jeya'a, go da 'yamfu'a, nu'd da za da
xi'asehu.

22 Gue'a bi dadi rd dada ne rd nana nguetho
mi tsu ya nda's, ngue'a nuya nda's ya xqui go
'mara cohi gue nu'a td'o da ma gue ra Jesu go gue'a
majuanira Cristo ra 'mehni Ajua pa e da nda, nu'a
da t'eni de ja ra nija. 23 Hangue nurd dada ne ra
nana xqui 'fiena: “Ya tsgxa ya jeya'a, ne da za gui
'yambasehu.”

24Hanuyanda ga xodyo biyopa zohnanu'amra
goda ne bi 'fiembabi:

—Xg@cambeni Ajua ne xicje nd'a majuani. Ngue'a
nuje di pahe gue nu'ara 'fighg'a to'o xa xoc'arida,
go gue'a 'nara 'ygt'ats'oqui.

25Ha nura goda bi dadi ne bi 'fiena:

—Nuga hindi padi ua ra 'yet'ats'oqui o hina.
Hgnse nd'a di padi, gue ndra goda, ha nubya ya di
handi.

26 Ha nu'é bi yopa 'yambabi'a ne bi 'fiembi:

—¢Te bi'yg't'a'i nu'a ra 'fishg mri xoc'a rida?

27Nu'bé nu'a bi dadi ne bi 'fiembabi'u:

—VYa sta xi'ahu ne hingui ne gui camfrihu. ¢Hanja
guine ga yopa xi'ahu ma'ma'qui? ¢;Ha gui nehu gue
ne'a'ithu dya nxadi'ihu'a?

28 Ha nu'é bi zani'a ne bi '"fiembabi:

—Nu'i go ra nxadi'i'a, ha nuje ya nxadiguihe ra
Moise. 29 Nuje di pahe gue Ajua mi fiaui ra Moise,
pe nura 'fighg'a gui ena, hindi pahe habu xqui
'fiehe'a.

30Ha nura goda bi dadi ne bi 'fiembabi'u:

—iTengu gue nu'ahu hingui pahu habu xqui
'fiehe, ha nu'd bi xoga ma da! 31 Ngue'a di pahu
gue Ajua gtuabi ya t'adinu'a to'o tsu'a ne g'tuabira
paha'a, pe nuya t'adi ya 'ygt'ats'oqui hingui gtuabi.
32 Ngue'a hinhya'mu std ghu to xa xocua ya da
'mara ja'i ni'a ya mréa goda desde mi 'mui. 33'Bu
nu'a ra 'fighg'a hinxqui 'fiehma de Ajua, hinda za
da 'ygthma njabu'a.

34Ha nu'4 bi dadi ne bi 'fiembabi:

—Nu'i desde nga 'bui ya ngra 'yet'ats'oqui, y
njabu ¢xi ngui ne gui xancaguihe?

Nepu nu'4 bi 'yenga de ja ra nija.

Rangoda de ra mfeni 'na

35 Ha nura Jesu bi 'ygde gue xqui t'enga de ja ra
nija nu'a mra goda, bi hyoni, y nu mi yopa zudi bi
"Membabi:

—Nu'i, ¢ha gui camfribi ra T's Ajua?

36 Nu'bé nu'd bi dadi ne bi 'fiena:

—Ndada, ¢to'o'a pa da za ga camfri?

37Ha nura Jesu bi 'fiembabi'a

—Ya xca hyandi, ne nud'a to'o gui fiauibya go
guese'a.

38 Nu'bé nu'a mrd goda bi 'fiena:

—Ma zi Hmu'i, di camfri'i.

Ne 'bestho bi ndandifiahmu pa bi nsunda'a.
39Nera Jesu bi 'fiena:

—Nuga std eheuaja nunaraximhaipagagt'ara
ts'utbi, pa nu'a td'o xa ngoda ja ya mfeni, ga xocua
ya mfeni pa da badi, ha nu'a t6'o beni gue ja ya
mfadi, nja ngu nu's to'o xa xo ya da, ga japi da
ngoda's.

40 Ha 'raya fariseo nu's mi 'bahuini'a bi 'ygde
nu'a te mi maf'a, ne bi 'fiembabi:

—¢Ha gue necje dya godahe?

41 Nu'bé ra Jesu bi 'fiembabi'u:

—'Bu gri godahmahahu, nu'bé hingri tuhma ri
ts'oquiha. Pe nu'ahdé gui efihu gue gui hanthu,
hangue gri tuhu ri ts'oquihs.

10

Ra Jesu bi manga 'nara 'bede de 'nara ngu'fio
1Xi majuani di xi'ahu, nu'a té'o hingui cut'a ja
ra gosthi ngu'fio, ne tonts'a ma'na lado pa da yut'i,
go gue'a 'nara be ne 'nara dacate. 2Nu'a to'o taca
ya deti, go gue'a ra ma'yo, ne go gue'a cut'a po ja

ra gosthi. 3 Nura nsugosthi xoca ra gosthi pa da
yut'a ra ma'yo, ha nuya deti patuatho ra noya, ha
nu'a da zopa ya thuhu nu's ya meti'a pa da pgni's.
4 Ha nu sti pgnga gatho nuyd meti'a, nu'd di 'bet'o
ne ma'ti's, ne nuya deti di deni'a ngue'a patuatho
rd noya. > Ngue'a nuya deti hingui tena ma'na'fio
ra ma'yo, nu'4 da ne'tsua ra 'rihi da ma, ngue'a
hingui patua ra noya'a.

6RaJesubixipabi's nunara 'bede, pe nu'é¢ himbi
zo ya mfeni te mri bgnga nu'a bi xipabi's.

RaJesu gorahhogama'yo

7Nepu ra Jesu bi yopa 'fiembabi'u:

—Xi majuani di xi'ahs, nuga go guecagui dra
gosthi habu thogui ya deti. 8 Gatho ni'u to'o ba
'bet'o de gueque go gue's mya be ne mya dacate
ngue'a mi ne da hyat'a ma deti pa da deni's. Pe
numa deti himbi 'ygtuabi nd'a mi maf's, ngue'a
hingo myd meti's. ° Nuga go guecagui drd gosthi.
Nu'a té'o da yut'a ja nuna ra gosthina da mpghg,
ne nu'a da nja ngu 'nara zi deti di cut'i di pgni pa
da fiuni.

10 'Nara be bi ehe hgnse pa da mpe, ne pa da
hiiote, ne pa da huata ra taxo. Pe nuga sta ehe
pa ga umba ya te ya ja'i, ne nura te'a go 'nara
hoga te pa nzantho. 11 Nuga go guecagui dra hoga
ma'yo, ngue'a 'mnara hoga ma'yo da unga ra te po
rd ngue ya deti. 12 Pe 'mara ma'yo 'mego nu'a
su ya deti hgnse pa da hfianga ra thaha, nu'a 'bu
da hyanda 'mara mi'fio bra 'fiehe pa e da za ya
deti, nu'a da ne'tsua ra 'rihi da ma ne da zopu ya
deti ngue'a hingo ya meti y hingo xi majuani ya
ma'yo's. Ha nura mi'fio da pent'i 'raya deti, ha nu

ma'ra haburaza da nxani's. 13Njabu ni'arama'yo
'mego da nest'ihi da ma ngue'a hingui tu rd mui de
ya deti ngue'a nu'a 'nara 'begotho.

14-15 Nuga go guecagui dra hoga ma'yo. Ngu
pacagui ma Dada ne di paca'a, njabu nehe di padi
ma deti ne nu'é pacagui nehe, ngue'a ma metiga's,
ne ma ga unga ma te po ra ngue's. 16 Nehe 'bui
ma'ra ma deti nu's hingya mengu de nuna ra
ngu'fio, ne nu'é¢ mahyoni ga tsi nehe. Ne nu'4 da
'y@scagui nu xcrd zofo, ne da 'fiehe's, ne njabu da
'nadra taxo ne da 'madra ma'yo, y nura ma'yo'a go
guecsegul.

17 Ajua ma Dada xi ri macagui ngue'a ma ga
unga ma te pa ga tu, ha nu xcra tu, ma ga yopa nte
ma'na'qui. 18 Pe hinto ma da hfiaga ma te, ma ga
tuse. Di ha ra ts'edi pa ga tuse, ne di ha ra ts'edi
pa ga yopa nte ma'na'qui. Njabu ba 'bepcagui ma
Dada.

19 Ha nuya xodyo 'rama'na'fio mi manga
ma'ma'qui's ngue'a bi 'ygde te mi manga ra Jesu.
20 Ndunthi de gue'u bi 'fiena:

—Nuni 'fioui ra ts'ondahi ne xa 'be ra mfeni.
¢Hanja gui gxhu nu'a te ma?

21Ha nu ma'ra mi ena:

—Nuya noya mani hingya noya dega ts'ondahi.
¢Ha gue ra ts'ondahi da za da xocuahma ya da
'nara goda?

Ya nda ga xodyo himbi ne bi gamfrira Jesu
22 Ne nuni Jerusale ja bi t'gt'ni 'nara ngo, ne
nu'a ra ngo'a gue'a 'mara feni de nu'a ra pa bi
yopa 'ma'yo ma'na'qui ra ndanija nu'a xqui yopa
thani. Ha nuya pa's mya pa dega tse. 23Ha ra Jesu

mi 'yoni ja ra porta nu'a mra thuhu Salomo, go
'namrd porta ni'a ra ndanija'a. 24Ha nuya nda ga
xodyo bi 'yent'a madetho'a ne bi 'yambabi:

—¢Ha'mu ma gui hfiubga ma muihe? 'Bu Xi ma-
juani go gue'e gra Cristo ra 'mehni'i Ajua pa gui
nda, xi da xicje majuani pa ga pahe.

25 Nu'bd ra Jesu bi datuabi'a ne bi 'fiembi:

—Ya_ sta xi'a'the ne nu'ahé hinxca camfrihu.
Nuya 'befi di pefi de rd thuhu ma Dada, go gue's
udi to'ogui. 26 Pe nu'ahu hingui camfrihu nguetho
hingo ma deti'ihu, ngu ya sta xi'ahu. 27 Numa
detiga @de nu'a di ma, ne nuga di paca's, ne nu'é
tengagui. 26 Nuga di umbabi'u ra te pa nzantho, ne
hinhya'mu da 'medi, nixi hinto da zingagui de ma
'ye. 29 Numa Dada ni'a to'o xa 'racagui's, ma'na ja
ra ts'edi de gatho, ne hinda za to da zinbabi's de ra
'ye'a. 30 Nuga ne ma Dada di 'natho'be.

31 Nu mi fia njabu nura Jesu, nuya nda ga xodyo
bi yopa guxa ya do pa xa hyohma dega nc'ahni'a.
32Nu'bd ra Jesu bi 'fiembabi'u:

—Ndunthi ya hoga 'befi sta gt'e ja ri thandihu
nu's Xpa 'Mehe de ma Dada. ¢Nda'a de gue nu's ya
'befi std gt'e hinxd hiio pa gui ne gui c'ancahu?

33 Nu'bé nu'a bi dadi ne bi 'fiena:

—Hinga po ra ngue 'nara hoga 'befi di ne ga
c'an'ahe, honse ngue'a gui hacuabi ra nsu Ajua,
ngue'a nu'i 'nagra 'fighg nguje ne gri nhyecuaui
Ajua.

34Nu'bé ra Jesu bi dadi ne bi 'fiena:

—Xa t'ofo ja ri leyhu gue Ajua bi zofo ya nzaya
nu's xqui hfiuts'i'a, ne bi 'fiembi's: “Nu'ahu gya
ajuahu.” 35Y nu'a xa t'ofo ja ra Maca T'ofo hingui
tsa to da ma gue hinga majuani. Ya gue Ajua bi

'"Membabi gue goya ajuanu'uto'o bihfianird noya'a,
36 xihma nu'a to'o bi hiiluxa Ajua ne ba pchniua ja
ra ximhai, ¢hanja gui mafiha gue hacua ra nsu Ajua
ngue'abi'fiena gue ra T'v'a? 37 Nuga di gt'a ya t'st'e
ngu gt'a ma Dada. Pe nu'bu hindi gt'a ngu gt'a ma
Dada, ogui camfriguihu. 38 Pe nuga di gt'a ya t'st'e
nu'w bi ehe ja ma Dada, hangue masque hingo gui
camfriguihu gue go gueque ngu nu'a sta xi'ahy, go
da camfrihu gue ni'uyat'gt'e digt'e biehe de Ajua,
panjabunehe xida hfiuri muihu gui pahu gue Ajua
ma Dada 'bui con gueque ne nuga di 'bui con gue'a.

39 Nu'bé ya nda ga xodyo ma'na'qui bi 'ramanu
pa xa gehma'a, pe nu'a bi ma'a, himbi za te bi
'yo'tua's.

40 Nepu nura Jesu bi menguipari'nandiradathe
Jorda habu mi gt'a ra sistehe ra Xuua ma'met'o, ne
ja bd 'buhni'a. 41 Ne ndunthi ya mengu de guehni
bi ma b4 c'a'tsi ne mi en'u:

—Nura Xuua hinte ma danga nt'udi bi 'ygt'e, pe
gatho nu'a bi xicju de ra Jesu, majuani xa njabu.

42Y ja guehni ndunthi ya ja'i bi gamfri gue ra
Jesu go mi gue'a xpd mehna Ajua pa da nda.

11

RaduraLasaro
1Y de mi 'behni ra Jesu rinandi ra dathe
Jorda, gue'bu mri hfienga 'nara 'fighg mra thuhu
ra Lasaro mra me Betania nuni haba mra mengu
nehe ra Maria ne ra Marta ni's myd nju'a. 2Nu'a
ra Maria mrd njunura Lasaro go gue'a bi go'tsuabi
ra hoga fiuni ja ya ua ra Jesu, nepw bi o'tuabi co ya

sta'a. 3 Nu'u ya 'behfia mri ncu bi mempa ra noya
ra Jesu gue da t'embi:

—Ma zi Hmu'i, nd'a ri hmadi di hfieni.

4Ha nu mi sipabi ra Jesu njabu, bi 'fiena'a:

—Nu'ara hiieni'a hingue xi pa da du'a. Xa njabu
pa da hnequi ra nsunda Ajua, ne da hnequi ra
nsunda ra T's Ajua po rd ngue'a.

5> Ha nura Jesu xi mri madi gatho nd's hiiu mri
ncu. ¢ Masque mya hmadi's ne bi 'ygde gue ra
Lasaro mri hiieni, pe ra Jesu hinga 'bestho bi ma,
ba 'buhnitho mé yo pa habu mi 'bui'a. 7 Nepu ja
'mefa nu'a bi 'fiembabi ya nxadi:

—Maha pa Judea ma'na'qui.

8 Ha nuya nxadi bi 'fiembabi:

—Xahnate, gui nu ya nda ga xodyo de guehni ja
maha'mu mi ne xa hyo'a'i dega nc'ahni. ¢Ha nu'i
gul ne gui yopa mani ma'na'qui?

9 Nepu nura Jesu bi dadi ne bi 'fiembabi'u:

—¢Ha hingui pahu pe'tsa 'ret'amayoho ora cada
rapa? Ynu'atd'oda 'fio dega pa hinda hfiaxa 'nara
mfe'tse, ngue'a zg ra fot'i ja ra ximhai, go gue'a
nu'a to'o g'tua ra paha Ajua ne hinxa juatatho ra
'befi nd'a bi umbi. 10Pe nu'a té'o da 'fio dega xuui
da hfiaxa ra mfe'tse ngue'a otho ra fiot'i, go gue'a
nu'a to'o hingui g'tuabi ra paha Ajua.

11 Mi uadi bi manga njabu ra Jesu ne bi
'"Nembabi'u:

—Ma amigohu ra Lasaro bi aha, pe nuga ma ga
mani pa ga a dera t'aha.

12Ha nuya nxadi bi 'fiembabi:

—Ma zi Hmu'ihe, 'bu aha, nu'a ma da fiani.

13 Pe nura Jesu mi ma gue xqui du ra Lasaro,
ha nu'é mi hu ya mui gue mi ma de ra t'ahatho.

14 Nu'bdé ra Jesu bi xipabi's de nt'a xqui nja ne bi
'Mena:

—Ra Lasaro xa du. 15 Ne nuga xi dri johya
ngue'a da njo'oni ora mi hfieni, ngue'a go 'nara
hfio pa gue'ahu, ngue'a po ra ngue'a ma'na ma gui
camfriguiha. Maha, ma ga c'a'tshu'a.

16 Nepu nura Toma nu'a mi t'embi ra Go, bi
'"Nemba ya minxadiui:

—Maha nehe pa gra tuhu mahyegui con guehni.

Ra Jesu da guxa nu's xa du ne da umbara te

17 Ha nu mi zgnga ra Jesu ja ra hnini Betania,
bi sipabi gue ya mi pe'tsa goho ma pa xqui t'agui
ra Lasaro. 18 Ha nura zi hnini Betania mi guetbu
Jerusale mi pe'tsa ngu hfiu kilometro ra fiabu. 19Ha
xi ndunthi ya mixodyoui xqui ma da c'a'tsa ra
Marta ne ra Maria pa da hfiu'mba ya mui ngue'a
xqui du ya cu's. 20 Ha nu mi 'ygde ra Marta gue
ya mi ma da z@nga ra Jesu ja ya ngu's, bi ma ba
thadi, pe nura Maria bi gotritho ja rd ngu. 21 Nepu
ra Marta bi 'fiembabi ra Jesu:

—Ma zi Hmu'i, nu'bu gri 'buhmaua hinxa
duhma ma cu. 22 Pe masqué, nuga di padi gue
gatho nu'a te gui apabi Ajua, nu'a da 'ra'a'i.

23 Ha ra Jesu bi 'fiembabi:

—Ri cu ma da nangui de ra du.

24 Nepu nura Marta bi 'fiembabi:

—Di padi gue ma da nangui de ra du nu'a ra pa
de ra ngaxhmai sti nanga gatho ni's ma'ra xa du.

25 Nura Jesu bi 'fiembabi:

—Nuga ga juxa nud's xa du ne ga umbabi'a ra
te. Nu'a td'o da gamfrigui, masque xa du, nu'a

ma da nja rd te. 26 Ne nu'a té'o 'bui ne camfrigui,
hinhya'mu da du. Xi'i, ¢ha gue gui camfri njabu?
27 Nepu nura Marta bi 'fiembabi:
—Haha, ma zi Hmu'i, nuga di camfri gue go
gue'e gra Cristo, rd T'u'i Ajua, go gue'e ndi tgp'a'ihe
pa gui 'fiehe nuua ja ra ximhai.

Ra Jesu bi nzoni habw mi t'aguira Lasaro

28 Ha ngu mi manga njabu ra Marta, 'bestho
bi mengui pa ba umba nt'gde ra Maria ra cu, ne
bi xipi zi njante pa hinto da 'ygde ma'ra, ne bi
"Membabi:

—Xa zg ra Xahnate bi tgp'a'i 'na.

29 Ha nu mi 'ygde'a bi dama 'mai ne bi ma ba
c'a'tsi'a. 30 Ne nura Jesu hinxqui yut'atho mbo ra
hnini, ja bi gotritho habu xqui ma da dadi hmaha
ra Marta. 31 Ha nuya xodyo nu's mi 'buhni ja ra
ngu ra Maria mi hu'mba ra mui, ngu xi bi hyandi'a
gue ra Maria bi dama 'mai ne bi bgni de ra ngu,
nu'é bi deni ne mri 'fiémbabi's 'na ngu 'na:

—Nuni ri ma da nzoni habu bi t'agui ra cu.

32 Nepu ra Maria bi zgni habu mi 'bu ra Jesu, y
ngu bi hyandi bi ndandifiahmu ja ya ua'a ne bi
"embabi:

—Ma zi Hmu'i, nu'bu gri 'buhmaua hinxa
duhma ma cu.

33 Ha nu mi hyanda ra Jesu gue ra Maria xi mi
zoni ne nu's ya xodyo mbra 'fioui mi zoni's nehe,
nu'bé nu'a bi ntsg'mi ne bi du rd mui. 34 Nepu bi
'fiena'a:

—¢Habu xca aguihu'a?

Ha nu'4 bi '"iembabi:

—Ma zi Hmu'ihe, maha ma ga u't'ahe.

35 Nepu ra Jesu bi nzoni. 3¢ Ha nuya xodyo bi
"Némse'u:

—A, Xi mri madihma.

37Pe 'ra de gue'u bi 'fiena:

—Nuni go guehni bi xocua ya da nu'a ra goda.
¢Ha hinxa zahma xa 'yot'e nehe pa hinxa duhma
ra Lasaro?

Ra Jesu bi guxara Lasaro derd du

38 Ha nura Jesu bi yopa du ra mui, nepu bi zgni
habu xqui t'agui ra Lasaro. Xqui thi'tsi ja 'nara
cuts'i, ne mi jot'i co 'mara xingdo. 39 Ha ra Jesu bi
'Mena:

—Hiiacju ra do.

Ha nura Marta nu'a mra cu nu'a xqui du bi
'fiembabi:

—Ma zi Hmu'i, ya stra nxa ngue'a ya pe'tsa goho
ma pa de xa du.

40 Ha ra Jesu bi 'fiembabi ra Marta:

—¢Ha gue hinsta xi'a'i gue nu'bu gui camfri ma
gui hyandua ra nsunda Ajua?

41 Nepunuyaja'ibi hfiacantu'arado xquijot'ara
nt'agui. Nepu nura Jesu bi ngts'e pa mahets'i ne bi
'Mena:

—Ma Dada'i,di'ra'a'irajamadingue'a xca 'yade
nu'a sta a'a'i. 42 Nuga di padi nzantho gui gde
nu'a di a'a'i. Pe dd manga njabu po ra ngue yaja'i
'bucua con gueque, pa njabu da za da gamfriyu gue
g0 gue'e Xca pencagui.

43 Ha mi uadi bi 'yapa Ajua njabu, nepu bi fia
nts'edi bi 'fiena:

—iLasaro, ba p@ni!

44 Ha ra Lasaro 'bestho ba pgni mi 'bant'a ya 'ye
ne ya ua co 'raya xuni dutu, ne mi 'bant'a ra fiaxu
coma'nara dutu. Ha ra Jesu bi 'fiembabi ya ja'i:

—Xo'tuahu ya xuni dutu.

Ya nda ga xodyo bi fiv'ti pa hanja da za da gu ra
Jesu
(Mt. 26:1-5; Mr. 14:1-2; Lc. 22:1-2)

45 Nu'bé nu's ya xodyo mri 'fioui ra Maria mi
hyanda nu'a bi 'ygt'a ra Jesu, ndunthi de gue's bi
gamfri'a. 46 Pe 'ra bi ma b4 xipabi ya fariseo ni'a
te xqui 'yat'e'a. 47 Nu'bé nuya nda ga macja ne ya
fariseo bi 'ygt'a 'nara hmunts'i ne bi 'fiena:

—¢Te ga gthu? Ngue'a nura 'fishg'a xi ¢t'a ndun-
thi ya danga nt'udi. 48 Nu'bu ga hoptahu njabu,
gatho ya ja'i da gamfri'a, ne 'mefa da 'fiehe ya me
Nroma da hfianga ma nijahu ne da zinga maja'ihu.

49Pe 'ma de gue's mra thuhu ra Caifd mra danga
nda ga macja nd'ara jeya'a, nu'a bi 'fiembabi'u:

—Nu'ahu hinte ri fadihu. 59 ;Ha hingui pahu gue
ma'na xa hfio da du 'nada ra 'fighg pa hinda du
gatho ya ja'i, pa njabu hinda 'medi ya ja'i mengu
ma haihu?

51 Pe nu'a ra Caifda himbi bense ni'a bi ma. Pe
ngue'a mra danga nda ga macja nu'a ra jeya'a,
Ajua bi umbabi nuya ya noya, hangue bi ma gue
ra Jesu mi ma da du po ra ngue ya me Judea. 52Y
hingue hgnse po ra ngue ya menguni, pe nehe pa
gatho ya batsi Ajua nu's xa nxani haburaza de ra
ximhai, pa da 'matho's. 53 Hangue de gue'bu bi
'"Mu'ti's pa hanja da hyohma's ra Jesu.

>4Hangue ra Jesu ya himbi sigui bi 'fio haburaza
pa bifiaja ya thandi ya xodyo, ne bi ma de guehni

Judea paja'nara t'wca hnini ra thuhu Efrai, guetbu
habu ja 'nara 'yo'mtha, ne ja ba 'behuini ya nxadi.

55Ha ya mi ma da dat'a ra pa de ra pascua 'nara
ngo ya xodyo, y ndunthi ya ja'i de haburaza ya zi
t'shnini bi ma Jerusale ante ra ngo pa da nt'axqui
ngu mya nzai'a. 56 Ne go gue's mi 'yo mi honga ra
Jesu, y de mi 'buhni ja ra ndanija, mri 'fiémse's:

—¢Te gui befihu? ¢Ha gue hinda 'fiecuajarango'a
'bu?

>7Ha ya nda ga macja ne ya fariseo xqui manda
gue nu'buto'o da badi habu di'yo'a da xipabi'y, pa
da gu nts'ahni'a.

12

'Nara 'behfig bi go'tsua 'nara njots'i ja ya ua ra
Jesu nuni Betania
(Mt. 26:6-13; Mr. 14:3-9)
1Y mri 'be 'rato ma pa pa da dat'a ra ngo de ra
pascua, nura Jesu bi ma pa Betania habu mi 'bu ra
Lasaro nu'a xqui guts'i de rd du. 2Y ja bi t'g'tuani
'mara nt'oxi ra Jesu. Ra Marta go mra mgxmexa,
ne nura Lasaro mi huhuini ra Jesu ja ra mexa co
ma'ra ya ja'i. 3 Nepu ra Maria mri hfia nde litro
ra hoga fiuni mi 'ra'ta ra nardo ne xXi mri muui
ndunthi, ne bi go'tsuabi ja ya ua ra Jesu, nepu bi
o'tuabi co ya sta, ne bi mfont'a ni'a ra fiuni gatho
mbo ra ngu. 4 Nu'b4 ra Juda Iscariote nu'a mra t'a
ra Simu ne 'mamra nxadi ra Jesu, ne go gue'a mi
ma da da'a, bi 'fiena:
> —¢Hanja himbi 'ba nu'a ra hoga fisni'a xi x4
madi? Xa za xa 'bahma po hfiu nthebe denario, ne
nura boja'a xa thecuahma ya zi hyoya.

6 Nura Juda bi ma njabu ngue'a mra be, ne
ngue'a go mi pe'tsa ra nceboja ne mi ju nu'a go mi
ne de ja ra buxa, ne hingue xi majuani mri hueca
ya hyoya'a. 7 Pe nura Jesu bi 'fiembabi ra Juda:

—Ote gui xipabi. Nuni bi goscagui nuna fiuni ja
ma ua pa nura pa'a de ma nt'agui. 8 Ngue'a nuya
hyoya nzantho ma da 'mui con gue'ahs, pe nuga
hinga nzantho ma ga 'buiua con gue'ahu.

Rant'w'tipa dra thohmara Lasaro

9 Nepu xi ndunthi ya xodyo bi sipabi gue ra
Jesu mi 'buhni Betania, ne bi ma's pa ba c'a'tsi'a,
y hingue hense pa da c'a'tsa ra Jesu, nehe pa ba
handa ra Lasaro nu'a xqui guxa ra Jesu de ra
du. 10 Nu'bé nuya nda g4 macja bi 'fiu'ti pa da
hyohma ra Lasaro nehe. 11 Ngue'a po ra ngue ra
Lasaro ndunthi ya xodyo xqui 'uegue de gue's ne
bi gamfri'u ra Jesu.

Ra Jesu biyut'ijara hnini Jerusale
(Mt. 21:1-11; Mr. 11:1-11; Lc. 19:28-40)

12 Ha nurd hyax'a gatho ya ja'i nd's Xxqui ma ra
ngo de ra pascua nuni Jerusale bi 'ygde gue ra Jesu
mi ma da zgni de guehni. 13 Ne nu'é bi doca ya
denthi ne bi ma ba thadi ra Jesu ne mi manta's mi
ena:

—iXansunda Ajua! jAjuadajapinunito'obdehe
de ra thuhu'a! jAjua da japi nuni ma Ndahu nuju
dya me Israelhu!

14 Ha nura Jesu bi zudi 'nara zi t'wbru ne bi
tggue'a pa bi nja ngu nu'a xqui t'ofo ja ra Maca
T'ofo habu ena:

15 Oxqui ntsuhw, ni'ahu gyda menguhu Sidn;
ndi, hyanthu, xa '"fiepu ri Ndahu,

bra tggue 'nara zi t'sbru.

16 Ha nuya nxadi hinga 'bestho ra ora'a bi zo ya
mfeni hanja xqui njaba. Pe ni'bu mi yopa nte ra
Jesu ne bi yopa menga mahets'i, nu'bé ha, bi beni
ya nxadi gue xqui t'ofo njabu de gue'a, ne xqui
njabu ngu nu'a xqui t'ofo.

17Nu'uyaja'imi'buehninura ora'araJesubixipa
ra Lasaro da bgni de ra nt'agui ne bi guts'i de ra
du, nu'4 xqui'yonga ra 'bede de nu'a xqui hyant's.
18 Hangue ndunthi ya ja'i xqui bgni de ra hnini pa
ba thadira]Jesungue'a xqui'ygde de nu'aradanga
nt'udi xqui nja. 19 Nepu ya fariseo mri 'fiémse's:

—iHa ngue di xi'ahu gue hinda za te gui 'ygthu!
Ndi, gatho ya ja'i di denini, hinda za to da zamiys.

'Raya me Grecia mi hongara Jesu

20Nehe 'raya me Grecia xqui ma Jerusale janu'a
ra ngo pa da X@cambeni's Ajua. 21 Y ni's ya me
Grecia bimaba tsudira Lipe ni'a mra me Betsaida
de ra hai Galilea, ne bi 'fiembabi:

—Ndada, di nehmahe ga fiahe co ra Jesu.

22Nepu bi ma nura Lipe ba xipabira Andre, ne ri
yoho's bi ma bd xipa ra Jesu. 23 Ha ra Jesu bi dadi
ne bi 'fiena:

—Ya bi zg ra ora pa da du Nu'a To'o e bi Nja'i
ne da yopa menga pa mahets'i. 24 Xi majuani di
xi'ahuy, 'bu 'nara nda dega trigo 'be'tsitho ne hinda
'bot'a ja ra hai, hinda nxandi. Pe nu'bu xa 'bot'i,
ma da unga ndunthi ra sofo. 25 Nu'a t6'o da madi
ra te, ma da 'bedi, pe nu'a té'o hingui madi ra te
nuua ja ra ximhai, nu'a go gue'a ma da me'tsa ra
te pa nzantho. 26 Nu'a t6'o da mepcagui, mahyoni
da dengagui, y nu habu ga 'buiga da 'muhni nehe.

Hanu'a té'o da mepcagui, ma Dada ma da 'fie'tsua
rad nsu.

RaJesubimaderadu

27Nuby4a xi di tu ma mui. ¢Te ma ga apa Ajua ma
Dada? ¢;Ha ga xXipa njaua: “Ma Dada'i, iangagui de
nu'a ma ga thogui nuna ra orabya”? Pe hinda za
ga embi njabu, ngue'a pa guehna sta ehe. 28 Ma
Dada'i, 'ygt'e nu'a go ri paha pa dra nsunda'i ri
thuhu.

'Bestho ra ora'a bi nt'gde 'nara noya de mahets'i
nu'a bi 'fiena:

—Ya sta gt'e ne ma ga yopa gt'a ma'na'qui.

29Ha nura hmuntsja'i mi 'bahni ra ora'a bi 'yade
nu'a ra noya de mahets'i, ne 'ra bi 'fiena gue mi
'mara ngani, ha nu ma'ra mi ena gue 'nara enxe bi
zofo'a.

30 Nepu nura Jesu bi dadi ne bi 'fiena:

—Hingo po ra ngueque xa nt'égde nu'a ra noya,
hgnse po rd ngue'ahu. 31 Nubya nu's ya meximhai
hinda ne da gamfrigui ma dra t'e'mbabi pa dra
castiga's, ne ma dra thacuabira ts'edi ra ts'ondahi
nu'a ri nda ja nuna ra ximhai. 32 Nuga ma dra
ts'utcagui mafia ja 'mara ponza pa da thogagui, y
nu sta t'gtque njabu, ma da gamfrigui ndunthi ya
ja'l1pora ngue ma du.

33 Nu'd bi manga njabu pa da fadi te ma du mi
ma da du'a. 34 Nepu nuya ja'i bi dadi ne bi 'fiena:

—Nu'i gui ena gue go gue'e Nu'a To'o e bi Nja'i,
ne nuje ndi hu ma muihe gue go guet'a ra Cristo
nu'a mi ma da mehna Ajua pa da nda. Pe nu'i gui
ena gue mahyoni ma dra ts'ata mafia ja ra ponza
Nu'a To'o e bi Nja'i. Pe nura ley ma gue ra Cristo

ma da 'mui pa nzantho. Nu'bi ste ra 'befi Nu'a To'o
e bi Nja'i? ¢Ha go gue'a nu'a mi ma da mehna Ajua
pa da nda?

35Nu'bé ra Jesu bi 'fiembabi's:

—Nuga dra fot'i di yo't'a ri mfenihu. Pe ya
ts'utho ya pa di 'bui con gue'ahs. Hangue mientra
di 'bui con gue'ahu, tengaguihy, pa hingui njahu
ngu nu'a to'o bi zu ra 'bexuui, ngue'a nu'a té'o
'yo ja ra 'bexuui hingui padi habu ri ma. 36 De di
'buiua pa ga yo't'a'ihu, camfriguihu, pa njabu dya
meti'ihu ra fiot'i.

Ha nu miuadi bi manga njabura Jesu, bi 'uegue
de gue's bi ma ba 'bui habu hinda badi's.

Hanja ya xodyo himbi gamfrira Jesu
37 Masque ra Jesu xqui 'ygt'a ndunthi ya danga

nt'udi ja ya thandi nuya xodyo, pe nu'4 himbi

gamfri. 38 Binjabu ngunu'a xqui 'yofora badilsaia

habu ena:

Ma zi Hmu'i, ;to ja gue'a xa gamfri ma noyahu?

¢Toja gue'a xa gamfri'i ngue'a xca 'ygt'a ya danga
nt'udi?

39Nu'é himitsa da gamfringue'a binjabunguni'a

xqui 'yofo ra badi Isaia ja ma'na ra xeni habu ena:

40 Ajua bi go'tua ya da's ne bi japi bi megui ya
mfeni,

pa himbi hyandi co ya da,

nixi bi badi co ya mfeni,

pa himbi fiobri's ne pa njabu nuga himbi za da
poha's.

41 Ra Isaia bi manga njabu de ra Jesu ngue'a xqui

hyandua ra nsunda'a, hangue mi ma de gue'a.

42 Masque njabu, pe asta 'raya nda ga xodyo
nehe bi gamfri gue ra Jesu go gue'a xpd mehna

Ajua pa da nda, pe nu'4 hinto bi xipabi ngue'a mi
tsu ya fariseo da 'yeni'a de ra nija. 43 Ngue'a nu'a
ma'na mi ne da pgnga ya hmi ja ya thandi ya ja'i
que ja ra thandi Ajua.

Ya ja'i tuda ya ts'oqui ngue'a himbi gamfri ni'a
bimangara Jesu

44 Ra Jesu bi fia nts'edi ne bi 'fiena:

—Nu'a td'o camfrigui, hingue hgnse camfrigu-
iga, nehe camfri nd'a to'o ba pencagui. 45 Ne
nu'a té'o handga ma 'mui, ja ra uenda handua ra
'mui nd'a to'o ba pencagui. 46 Nuga go guecagui
dra fot'i st eheua ja ra ximhai pa nuto gatho da
gamfrigui ga pgni de ja ra 'bexuui. 47 Nu'a t6'o gde
nu'a di ma, ne hinda ne da 'ygt'e, nuga hingo ma
ga ¢'mbi pa da ma ja ra nidu, ngue'a nuga sta ehe
pa ga pohg ya ja'i, hingue pa ga ¢'mbi da ma ja ra
nidu. 48 Nu'a té'o hingui numansugui ne hingui ne
da gamfrinu'a di ma, go gue'a ma da t's'mbi pa ja
ranidu, ne numanoya go gue'amada 'ye'mbinu'a
ra pa de rangaxhmai. 49 Ngue'a nuga hinstd bense
nu'adima. MaDadanu'ato'obd pencaguigo gue'a
xa 'bepcagui pa ga xi'ahu nd'a bi xiqui. 59 Ne di
padi gue nu's ya noya xa 'bepqui ga ma go gue's
unga ra te pa nzantho. Hangue di xi'ahu ngu nu'a
Xa xicagui ma Dada.

13

Ra Jesu bi xucua yad ua ya nxadi
1 Nura pa ante ra ngo de ra pascua, ra Jesu mi
padi gue ya xqui z¢ ra ora pa da ma de guecua ja
ra ximhai pa da yopa mengui habu bi 'bu Ajua ra

Dada. Nu'd nzantho bi madinu'a to'o ya meti'a, ne
xira danguira hmate bi me'tsuabi's.

2Hara Jesu bi nt'oxiui ya nxadi. Ha ra ts'ondahi
ya xqui yut'a ja rd mfeni ra Juda Iscariote nu'a
mra t's ra Simu, pa da da ra Jesu. 3 Ha ra Jesu mi
padi gue ba ehe de habu mi 'buhui Ajua ra Dada
pa da 'mucua ja ra ximhai, ne mi padi nehe gue
ya mi ma da yopa mengui pa da 'mshui'a. Nehe
mi padi gue Ajua ra Dada ya gatho xqui 'yent'ua ja
ra 'ye'a. 4 Hangue nu'a bi 'mai de ja ra mexa habu
mri nt'oxi's ne bi hiiaca ra pat'i ne bi ngut'a 'nara
nt'ot'ye. 5 Ne bi xit'a ra dehe ja 'nara nsu'ye, ne bi
mudi bi xucua ya ua ya nxadi. Nepu mi o'tuabi co
nu'a ra nt'ot'ye mri ngut'i'a.

6 Ha nu mi ma da xucuabi ya ua ra Pedro, ra
Pedro bi 'fiembabi:

—Ma zi Hmu'i, ¢;ha gue go ma gui xuga ma uaga?

7Ha nura Jesu bi dadi ne bi 'fiembabi:

—Nubya hingui tsa da zo ri mfeninu'a di gt'e, pe
'mefa ha, ma gui padi.

8 Nura Pedro bi 'fiembabi:

—Nu'i hinhya'mu ma gui xuga ma uaga.

Ha nura Jesu bi dadi ne bi 'fiembabi:

—Nu'bu hinga xuc'a ri ua, hinte gui pe'tsi de
gueque.

9Nu'bié ra Pedro bi 'fiembabi:

—Ma zi Hmu'i, nu'b4, hingue hgnse ma ua gui
xXugagui, xuga ma 'ye ne ma fiaxu nehe.

10Ha nura Jesu bi 'fiembabi:

—Nnu'a to'o ya xa nxaha, ya hinga mahyoni da
yopa nt'axca ma'ma'qui, hense da sucua ya ua,
ngue'a ya xa nt'axi gatho ra ndo'yo. Ha nu'ahu ya
xa nt'axi'tha, masque hinga gatho'ihs.



NSANJUA 13:11 Ixii NSANJUA 13:20

11 Nu'a mi padi to'o mi ma da da'a, hangue bi
'iena gue hinxma nt'axi gatho's.

12Ha nu mi uadi bi xucua ya ua'y, bi yopa hfiuxa
rd pat'i ne bi hiiudi ma'na'qui ja ra mexa ne bi
"Membabi'u:

—¢Ha tso ri mfenihu nd'a sta g't'a'ihu? 13 Nu'ahu
gul enju go gueque ri Xahnateguihu ne ri
Hmuguiha. Nu'a gui enju gue'a majuani, ngue'a
ha, go guecagui. 14 Hangue ngue'a nuga ri
Hmuguihua ne ri Xahnateguihua ne sta xuc'a ri
uahus, hangue nu'ahé nehe ri 'fiep'ahu gui nxucua
uahu 'nanguma'na. 15Diu't'a'ihu njabu pa ne'ahu
dazagui'ygthu ngunu'astd g't'a'ihu. 16Ximajuani
di xi'ahws, 'nara 'bego hingo ma'na ri manda'a que
ra hmu, nixi 'nara 'mehni hingo ri manda'a que
nu'a to'o xa mehni. 17 Nu'bu gui pahu nu'a di
Xi'ahw, ne 'bu gui 'yathy, nu'bé gui njapihs.

18 Pe hindi ma de gatho'ihu, ngue'a di pa'a'ihu
nu'ahu std huan'a'ihu pa dua nxadi'ihy, ne sta
huan'ahu pa da njabu ngu nu'a manga ra Maca
T'ofo habu ena: “Xa gugui dega ncontra nu'ass to'o
std fiu'me.” 19 'Bedi da njabu ngu nd'a sta xi'ahu,
pe nubya di xi'ahu nu'a te ma da nja, pa nu sti
njabu, da za gui camfrihu gue go gueque ngu nu'a
sta xi'ahu. 20 Xi majuani di xi'ahu, nu'a té'o da
numansu ma 'mehni, go gueque numansugui; ne
nu'a té'o da numansugui, go numansunu'a to'o ba
pencagui.

RaJesubimaguerajudamadada'a
(Mt. 26:20-25; Mr. 14:17-21; Lc. 22:21-23)

21 Ha nu mi manga njabu ra Jesu, bi du ra mui,
ne bi xipabi ya nxadi te mri bgnga ni'a mi ma, ne
bi 'fiena:

—Xi majuani di xi'ahs, 'na de gue'ahu ma da
dagagui.

22Ha nuya nxadi bi nu'tua da's ngue'a himi padi
to'o 'na de gue's nd'a mi mafi'a. 23 Ha 'nara nxadi
nu'a xi mrd hmadi ra Jesu, ja mi huhnijara hyo'a.
24Y nura Pedro bi Miutua ra sefia ni'a ra hmaca
nxadi pa da 'yambabi ra Jesu to'o'a. 25 Nepu nu'a
xXqui ncahma guetbu ja ra tifia ra Jesu bi 'fiembabi:

—¢To'o 'na de guecje, ma zi Hmu'ihe?

26 Ha nura Jesu bi dadi ne bi "fiena:

—Nu'a to'o ga umba ra c'athuhme go gue'a.

Nu'bé nu'd bi po'mba ra thuhme ne bi umbabi
ra Juda Iscariote ni'a mrd t's ra Simu. 27 Ha nura
Juda mi hfianga nu'a ra c'athuhme gue'a ra ora bi
yut'a ra Satad ja ra mfeni'a pa da 'yg'tua ra 'befi.
Nepu nura Jesu bi 'fiembabi:

—Nnu'a gui beni gui 'yat'e, 'yat'e 'bestho.

28 Pe ni 'na de gue nu's mi huhni ja ra mexa
himbi zo ya mfeni hanja bi xipabi njabu'a.
29 Ngue'a nura Juda go mi pe'tsa ra ncuboja,
hangue 'ra de gue's mi hu ya mui gue ra Jesu
xXqui xipabi gue da ma da danga te mahyoni pa ja
ra ngo, o pa da umbi te da umba ya hyoya. 30 Ne
ngu xi bi hfianga nura c'athuhme, 'bestho bi bgni.
Ne ya xmad 'mexuui ra ora'a.

Ra 'ra'yo hmanda
31Ha nu mi bgnga ra Juda, bi 'fienga ra Jesu:
—Nubya ma da hnequi rd nsunda Nu'a To'o e bi
Nja'i po nid'a ma da thogui. Ne po rd ngue'a ma

dransunda Ajua. 32Nepu Ajua ma da umba rd nsu
pa di mahyeguiui ya nsu, ne ma da 'ygt'e 'bestho.
33 Ma zi t'w'ihy, ya hinga ma ga 'bui ndunthi con
gue'ahu. Ma gui hyongaguihu, ne ngu sta xipa
ya nda ga xodyo, njabu nehe di xi'ahubya: Hinda
za gui mahani habu grd maga. 34 Nubya 'nara
'ra'yo hmanda di tsoc'aha: Madiha 'na ngu ma'na,
nja ngu sta ma'a'ihu, njabua nehe gui madiha 'na
ngu mama. 35'Bu gui madihs 'ma ngu ma'na,
nu'bé njabu da badi gatho ya ja'i gue majuani ma
nxadi'ihu.

Ra Jesu bi ma gue ra Pedro ma da goni'a
(Mt. 26:31-35; Mr. 14:27-31; Lc. 22:31-34)
36 Ha nura Pedro bi 'fiembabi:
—Ma zi Hmu'i, ¢habu ma gui ma?
Ha nura Jesu bi dadi ne bi 'fiembabi:
—Hinda za ga meuibya habu grd maga. 'Mefa ha,
ma gui mani.
37Ha nura Pedro bi 'fiembabi:
—Ma zi Hmu'i, ¢hanja hinda za ga meuibya?
Nuga masque ga tu por gue'e.
38 Ha nura Jesu bi 'fiembabi:
—¢Ha gue ma gui tugue po ra nguecagui? Xi
majuani di xi'a'i, ma gui cgngagui hiiu'qui ante da
mafi ra menja.

14

Ra Jesu tsixcahu pa habu bi'bu Ajua ra Dada
1Ne ra Jesu bi 'fiembabi ya nxadi:
—Ogul tu ri muiha. Nu'ahu gui camfrihu Ajua
ma Dada, hangue camfriguihu nehe. 2 Nuni habu
bi'bua Ajua ma Dada xi bi ja ndunthi ya ngu. Nu'bu

di othohma, ya sta xi'ahmahu. Nuga ma ga ma pa
ga hoc'a'ihu habu ma gui 'buhu. 3 Ne xcrd ma pa ga
hoc'a'ihu habu gui 'buhu, ma ga yopa pengui pa ga
tsix'a'ihu pa gui 'buhu habu ma ga 'buca. 4 Ne gui
paha habu ma ga maga, ne gui pahu ra 'fiu.

5 Nu'bié nura Toma bi 'fiembabi:

—Ma zi Hmu'i, hindi pahe habu ma gui ma, ¢ne
gui enje gue di pahe ra 'fiu?

6 Nu'bé ra Jesu bi 'fiembabi:

—Nuga go guecagui dra 'fiu, ne dra majuani, ne
dra te. Hinda za to da zgni habu bi 'bu ma Dada 'bu
hingo ga tsixca. 7'Buxcd pacjhmahuy, xcd pahmahu
ma Dada nehe. Ne desde nubya gui pahu'a, ne xca
hyanthu'a.

8 Ha nura Lipe bi 'fiembabi:

—Ma zi Hmu'ihe, 'fiutcahe Ajua ra Dada, ne ya
con guet'a.

9Nu'bd ra Jesu bi 'fiembabi:

—¢Ha hinxca pacaguitho, nugue Lipe? Y ya ot'a
ndunthi ya pa sta 'fiohs. Nu'a t6'o xa hyandgagui
xa hyanda Ajua ma Dada nehe. Nu'b# ¢hanja gui
engaguihu gue ga u't'a'ihu Ajua ra Dada? 10 ;Ha
hingui camfri gue di matho'be Ajua ma Dada?
Nuga hinstd bense nu'a di xi'ahs, nixi nu's ya
'befi di pefi hingo di pefi de guecse. Numa Dada
to'o di 'matho'be go gue'a at'e gatho, ne go ra
'befise'a. 11 Camfrihu gue nuga di 'natho'be Ajua
ma Dada. Pe nu'ba hingui camfrihu nu'a di ma
gue di 'matho'be'a, camfrihu po nu's ya 'befi sta
pefi. 12Ximajuani dixi'ahs, nu'a té'o da gamfrigui,
ne'a ma da me ya 'befi ngu nu's di pefi, ne ma'na
dya dangui ma da mefi'a nguetho nuga ma ga yopa
pengui pa ga 'bu'be ma Dada. 13 Ne gatho nu'a

te ma gui 'yapabiha ma Dada de ma thuhuga, ma
ga ¢'t'a ri nt'adihs, pa dra nsunda ma Dada po
ra ngueque ra T'ugui. 14 Hangue nu'araza te gui
'yvadihu ja ma thuhu, nuga ga 'ra'ahu.

Ra Jesu bifiagui ma dua pehna ra Maca Ndahi

15 'Bu gri macaguihs, 'ygthu nuya hmanda di
'bep'a'ihu. 16 Ne nuga ma ga apabi Ajua ma Dada
da men'aha ma'na nd'a to'o da hfiup'a ri muihy, ne
nu'd da men'ahsa pa da 'mui nzantho con gue'ahs,
y nu'a go gue'a ra Maca Ndahi nu'a to'o manga
majuani. 17 Ne ya ja'i ni's hingya gamfri hingui
tsa da hiiani'a, ngue'a nu'é hingui padi to'o'a,
ne hingui tso ya mfeni's tengu'a. Pe nu'ahs gui
pahu'a ngue'anu'd 'bui con gue'ahu, ne ma da 'mui
ja ri corasohu. 18 Hangue njabu nuga hinga ma
ga tsoc'aschu, ma ga yopa pengui ma'na'qui pa ga
'bui con gue'ahu. 19 Ne 'bestho ma da zg ra ora ya
ja'inu's hingya gamfri ya hinda ma da hyandgaua
ngue'a pa gue's ma ga njo'o, pe nu'ahé ha, ma
gui hyandgaguihu ngue'a ma ga 'bui con gue'ahu.
Y nuga ma ga yopa nte, hangue ne'ahs ma gui
pe'tshu ra te pa nzantho ngue'a di tega. 20 Ha nu
Xcra njabu, ma gui pahu gue di 'bu'be ma Dada, ne
nu'ahu gui 'buhu con gueque, ne nuga di 'bui con
gue'ahu ja ri corasohu. 21Nu'a td'o gt'a ya hmanda
nu's di ma, nu'a go gue'a ri macagui. Ha nu'a té'o
rimacagui, ma Dadarimadi'a, nequi ga madi'a ne
ga utuabi tengu ma 'mui.

22 Nu'bd ra Juda, pe hingue nura Juda Iscariote,
bi 'fiembabi ra Jesu:

—Ma zi Hmu'i, ¢hanja he@nseguihe ma gui
utcaguihe tengu ri 'mui, ha numa'ra yaja'i hina?

23Nu'bé ra Jesu bi dadi ne bi 'fiembabi:

—Nu'a td'o ri macagui ma da 'ygtca ni'a di ma,
ne ma Dada damadi'a, nenuga comaDadagae'be
ne ga 'buhe 'nadbu con gue'a. 24 Nu'a td'o hingui
macagui, hingui gtca ni'a di ma. Y nd'a gui ghu
di ma, hindi mansega, numa Dada nu'a to'o ba
pencagui go gue'a maf'a.

25 Di xi'ahu njabu nubya de di 'buitho con
gue'ahu. 26 Pe ra Maca Ndahi nd'a ma dua pchna
ma Dada de jama thuhu pa da 'mui con gue'ahu ne
da hfiup'a ri muihg, nu'a ma da 'fiu't'a'ihu gatho, ne
ma da ben'a'ihu gatho ngu nu'a sta xi'ahu.

27Di ne gui 'buhu te rd entho nsinque ra dumui,
hangue di 'ra'ahu ra humui, gue'a ngu 'nara tsogui
di tsoc'ahua. Y nu'a ra humui di 'ra'ahs, hingue
ngu nu'a di unga ya meximhai. Hangue oxqui
tu ri muihs, nixi gui ntsuhu. 28 Nu'ahu ya sté
Xi'ahu gue ma ga ma, ne ma ga yopa pengui pa
ga 'bui con gue'ahu. 'Bu gri macjhmahu, nu'bé xca
johyahmahu nu nda xi'ahu gue ma ga ma habu bi
'bu ma Dada, ngue'a nu'a go ma'na ha ra ts'edi de
gueque. 29 Nubyad di xi'ahu nu'a di 'betho da nja,
pa nu sti nja, ma gui befihy, pa njabu ma'na gui
camfriguihu.

30Ya hinga ma ga 'bui ndunthi con gue'ahu pa ga
fMiahu, ngue'a xa 'fMepu ra ts'ondahi nu'a ri nda de
nuna ximhai, pe nu'g hingui ha ra ts'edi pa te da
'ygtcagui. 31 Nuga ma ga hoptho da 'ygtque ni'a te
xa'ye'mgagui, panjabu da badi gatho yaja'i gue di
madi ma Dada, ne di gt'e ngu nd'a xa 'bepcagui'a.
'Baiha, maha.

15

Ra 'bai ga obxine ya mai

1 Nepu ra Jesu bi 'fiembabi ya nxadi: Nuga di nja
ngu 'mara hoga 'bai ga obxi, ha numa Dada nja
ngu nu'a to'o pe ra ua'obxi. 2 Nu'u t6'o 'bui con
gueque go gue's nja ngu ya mai de nura hoga 'bai
ga obxi'a. Ne gatho ya mai nu's hingui unga ya
fruta, nd'a to'o pe ra ua'obxi da zequi's. Pe nu'a di
unga ya fruta, nu'a da moqui's pa ma'na da unga
ya fruta. 3 Nu'ahu ya x4 nt'axi'iha po nura noya
std xi'ahu. 4'Buhu con gueque, ne nuga ga 'bui con
gue'ahu. Ngu 'nara mai hingui tsa da unse ya fruta
'bu hingui tggue ja ra 'bai, gui njahubu nehe, hinda
za gui ufitha ri frutahs 'bu hingui 'buhsa con gueque.

>Nuga go guecagui drd 'bai g obxi, hanu'ahua go
gya maihu. Nu'a té'o 'bui con gueque, ne nuga con
gue'a, go gue'a da unga ndunthi ya fruta, ngue'a
nsinque de gueque hinda za te gui 'ygthu. 6 Nu'a
to'o ya hingui 'bui con gueque, nja ngu ya mai xa
ts'equi, da 'yot'i, nepu da hmunts'i gatho pa dra
thet'a ja ra tsibi, da nzg.

7'Bu xi gui 'buhu con gueque, ne 'bu ma noya
da 'yoda ja ri mfenihu, nu'bé 'yaphu Ajua gatho
nu'a go gui nehu ne nu'd da 'ra'ahu. 8 'Bu gui
uftha ndunthi ra fruta, nu'bé da hnequi ra nsunda
ma Dada, ne njabu ma go dua nxadi'ihu. 9 Ngu
ma Dada macagui, njabu nehe di ma'a'ihua. Oxqui
'ueguehu de ma hmate. 10 Nu'bu gui 'ygthu nuya
hmanda di 'bep'ahs, nu'bé gui 'buhu ja ma hmate,
ngu nuga sta ¢'tua ya hmanda ma Dada ne di 'bu
jara hmate'a.

11 Di xi'ahu njabu pa da nja ma johya ja ri
corasohs, ne pa hinhya'mu da 'me ri johyahu.
12 Nu'a ma hmanda di 'bep'ahu: Mddihu 'na ngu
ma'na ngu sta ma'a'ihu. 13 Nu'a té'o da du po
rd ngue ya amigo, go gue'a ma'na ja rd hmate ra
dangui de gatho. 14 Ha nu'bu gui 'ygtha nu'a di
'bep'ahs, nu'bé go ma amigo'ihu. 15 Hangue ya
hindi hant'aha ngu 'nara 'bego, ngue'a 'nara 'bego
hingui padi te pe ra hmu. Y nubya di hant'ahu
ngu ma amigo'ihy, ngue'a sta xi'ahu gatho nu'a xa
xicagui ma Dada. 16 Nu'aha hingo xcd huancahu,
nuga go sta huan'a'ihu, ne std hux'a'ihu pa gui
maha habu ga pen'a'ihs, ne pa gui ufihu ra fruta
nu'a hinhya'mu da thegue. Ne nu'a te gatho
gui 'yapabiha ma Dada de ja ma thuhu, nu'a da
'ra'a'ihu. 17 Hangue nu'a di 'bep'a'ihy, madiha 'na
ngu ma'na.

Nu's hingya gamfri utsa ra Jesu, nehe utsa nu'u
to'o camfri'a

18 'Bu da utsa'ihu ya ja'i, befihu gue go 'met'o
bi utsaguiga's. 19 Nu'bu dya meti'ihu hmaha ra
ximhai, nu'bé ya meximhai di ma'a'iha ngu madi
ya mimeximhaiui. Pe nu'ahu hingya meti'ihu
ra ximhai ngue'a nuga stad huan'a'thu ne sta
'uec'a'ihu de ya ts'ot'st'e de ra ximhai. Hangue por
gue'a yaja'i diutsa'ihu. 20 Oxqui ma gui pumfrihu
nu'a sta xi'ahs, gue 'nara 'bego hingo ma'na ja ra
nsu que ra hmu. Nu's td'o xa utsagui da utsa'ihu
nehe, ha nu's t0'o xa 'ygtca nu'a sta ma, nehe
da 'yg't'a'ihu nd'a gui mafihu. 21 Pe nu's to'o ma
da utsa'ihu ngue'a gui camfriguihya, nu'é ma da

'yg't'a'thu njabua ngue'a hingui padi's nd'a to'o ba
pencagui.

22 By hinsta ehehma ne hinsta zofohma ya ja'i,
nu'bé nu'é hinte ma ts'oqui di tuhma's. Pe nuga
da ehe, ne da zofo's. Hangue nubya nu'4 tu ya
ts'oqui ne hinda za te ma da dadi's. 23 Nu'a té'o
utsagui, utsa ma Dada nehe. 24 Nuga da gt'a ya
danga nt'udi ja ya thandi's, nu's hinhya'ms to'o
ma'na xa 'ygt'e. Pe masque njabu nu'é himbi ne
bi gamfrigui, hangue nubya tu ya ts'oqui. Ne
masque bi hyanda nuya danga nt'udi's, bi utsagui
ne bi utsa ma Dada nehe. 25 Bi njabu pa da nja ngu
nu'a xqui t'ofo ja ya ndaxjua ley's: “Masque hinte
ma ts'oqui st gt'e, pe nu'a bi utsagui.”

26 Pe ma ga pen'a'ihu ra Maca Ndahi pa da 'mui
con gue'ahu ne da hfiup'a ri muihu. Nu'a ma da
'Tiehe de Ajua ra Dada, ne manga majuani, ne ma
da xi'ahu de gueque. 27 Ne'ahu ma gui xiphu ma'ra
ya ja'i de gueque ngue'a desde rd mudi xca 'buhu
con gueque.

16

1Di xi'ahu njabu pa hingui 'ueguehu de gueque
nu xcri thohu ya nt'utsate. 2 Ma da t'efi'a'ihu de
ja ya nija. Nehe ma da nja ra pa gue 'bu to'o da
hyo'ahu da beni gue supa ra 'befi Ajua. 3 Nu'é¢ ma
da 'yg't'ahu njabua ngue'a hinxa bacagui's nixi xa
ba ma Dada. 4 Di xi'ahu njabu pa nu sti z¢g ra pa da
njabu, da za gui befihu gue ya sta xi'ahu.

Ra 'befira Maca Ndahi
Nurd mudihindd xi'ahe nu'a te ma danjangue'a
mi 'betho pa ga ma. 5 Pe nubyd ma ga yopa

pengui ga 'bu'be nu'a to'o ba pencagui, ne ni 'na
de gue'ahu hingui angahu habu drd ma. 6 Pe go
gui tu ri muihu ngue'a di xi'ahu njabu. 7 Pe di
Xi'aha majuani gue pa gue'ahu ma'na x4 hiio ga
ma, ngue'a 'bu hinga ma, hinda 'fie ra Maca Ndahi
pa da 'mui con gue'ahu ne da hiiup'a ri muihw,
pe nu xcra ma, ma ga pen'ahuua'a. & Ha nu sti
z¢'a ma da zopa ya mfeni ya ja'i pa da badi's gue
Xi tu ya ts'oqui, ne hanja da za da 'mu x4 hio,
nehe da badi's gue Ajua ma da 'ygt'a ra ts'atbi.
9Nu'a ra Maca Ndahi'a ma da '"fiutuabi's gue xi tu
ya ts'oqui ngue'a hingui camfrigui'a. 10 Nehe nu'a
ma da '"fiutuabi's hanja da 'mui's x4 hfio, ngue'a
nugayama gama pa ga 'bu'be ma Dada ne nu'ahu
ya hingui ma gui hyandgaha. 11Y nu'd ma da
"Mutuabi's gue Ajua ma da 'yet'a ra ts'utbi, ngue'a
nu'd yaxahfiacuarats'sdirats'ondahinu'a dinda
ja nuna ra ximhai.

127a ma'ra te ga xi'ahmahu, pe nubya hinga ma
ga xi'ahu ngue'a hinda za gui padihu gatho. 13 Pe
nu sti zg ra Maca Ndahi, ma da '"fiu't'ahu pa gui
pahu gatho nu'a majuani, nguetho nu'a manga
majuani, ne hinda ma da manse nd'a da ma, nu'a
ma da xi'ahu gatho nu'a ma da xipabi Ajua ma
Dada, ne ma da xi'ahu nu'a te ma da nja. 14 Ne
ma da 'ygt'e pa da hneca mansunda, ngue'a ma da
xi'ahungunu'a te ga xipabi. 1>Nuga, nu'a dima, di
ma ngu nu'a xica ma Dada, hangue di efi'ahu gue
ra Maca Ndahi ma da xi'aha ngu nu'a ga xipi.

Nura dumui da mpunga johya
16 Ya ma da z¢ ra ora ya hingui ma gui
hyandgahu, nepu hints's ya'a ma gui yopa

hyandgahu ma'na'qui, ngue'a ma ga yopa pengui
habu bi 'ba ma Dada.

17 Nepu 'raya nxadi bi 'fiémse's 'na ngu 'na:

—¢Te ri bgnga nu'a bi Xicjuni nu mi ma: “Ya ma
da zg ra ora ya hingui ma gui hyandgahu, nepu
hints's ya'a ma gui yopa hyandgahus mama'qui,
ngue'a ma ga yopa pengui habu bi 'bu ma Dada”?

18 Ne nu'é mi '"fiémse'u:

—¢Teribgnganuyayanoyaxicjuni: “Yamada zg
ra ora”, ne “hints's ya'a”? Hingui tso ma mfenihu
nu'a bi mani.

19HanuraJesubibatho gue mine's da'yambabi
hmaha, hangue nu'a bi 'fiembabi'u:

—¢Ha gue gri 'Manbahu te ri bgnga nu'a sta
efi'ahu gue ya ma da zg ra ora ya hingui ma
gui hyandgahs, nepu hints's ya'a ma gui yopa
hyandgahu ma'na'qui? 20 Xi majuani di xi'ahs,
nu'ahu ma gui nzofiha ne ma gui tu ri muihy, pe
yaja'i nu's hingya gamfri da johya's. Ma da du ri
muihy, pe nuri dumuihs ma da mpunga johya nu
xcri yopa hyandgahu ma'na'qui. 21 Ma gui njahu
ngu 'mara 'behfia ma da 'mu ra batsi pe'tsa xica
uguingue'a ya xa dat'ara pa, pe nu sti uadi da 'mu
ra batsi, nu'a ya da pumfri ya ugui ne da johya'a
ngue'ayabidd nximhai 'nara batsi. 22 Gui njahubu
nehe, gui tu ri muihy, pe nuga ma ga yopa pengui
ga 'bui con gue'ahu, ne njabu ma xi gui johyahu, ne
hinto da hfiac'ahu nura johya'a.

23 Ha nuya pa's ya hinte ma nt'ani ma gui
'yvangahu. Xi majuani di xi'ahs, na'a te gatho gui
'yapabihu ma Dada de ja ma thuhu, nu'da ma da
'ra'ahu. 24 Hinte xca 'yapthohu Ajua ma Dada de

ja ma thuhu. 'Yaphu y nu'a da 'ra'ahu, pa njabu
nzantho xi da nja rijohyahu.

Ra Jesu bi ntate de ra ximhai

25 Nu'a sta xi'ahw, std xi'aha ngu 'nara 'bede. Pe
ma da zg ra pa gue ya hinga ma ga xi'aha njabs, pe
ma ga xi'ahua de ma Dada co ya noya nd'a 'bestho
da za gui padihs. 26 Ha nuya pa's ma gui 'yaphu
ma Dada de ja ma thuhu, y hinga mathoni go ga
api pa da 'ra'ahu nu'a te gui 'yaphu. 27 Ngue'a
ma Dada xi ma'a'ihs, ngue'a gui macaguihu ne
xca camfriguihu gue sta ehe de habu ndi 'bu'be'a.
28 Ndi 'bu'be ma Dada ne st4 ehe pa guecua ja ra
ximhai, nenubya ma gamade guecuajaraximhai
pa ga yopa pengui ma'na'qui nuni habu bi 'bu ma
Dada.

29 Nu'bé nuyd nxadi bi 'fiembabi:

—Nubya ha, ya tso ma mfenihe xa hfio nu'a gui
ma, ngue'a ya hinte gri hyecuabi nu's ya noya gui
ma. 30 Nubyd ha, di pahe gue gui patho gatho,
hangue hinga mahyoni to da 'yan'a'i 'nara nt'ani.
Hangue di camfrihe gue Ajua ba pefi'a'i.

31Ha nura Jesu bi datuabi ne bi 'fiembabi:

—¢Ha gue ya gui camfrihu? 32 Pahu gue ma da
Zg ra pa ne majuani nubya ya xa zghg, ma gui
nxanihu ne ma gui penju ja ri nguhs 'na ngu 'na,
ne ma gui hyegaschu, pe nuga hinga ma ga 'busega,
ngue'a di 'bu'be ma Dada. 33 Di xi'ahu njabu pa da
za gui 'buhu te ra 'fientho nsi ra dumui ngue'a gui
camfriguiha. Nuua ja ra ximhai ma gui thohu ya
thogui, pe oxqui tu ri muihy, da nja ri ts'edihsa pa
gui tsetihy, ngue'a nuga ya sta ntate de nuna ra
ximhai.

RaJesu apa Ajuard Dada po yd nxadi

1Mi uadi bi manga njabu ra Jesu, nepu bi ngts'e
pa mahets'i ne bi 'yapa Ajua rd Dada, bi 'fiena:

—Ma Dada'i, ya bi zg ra ora. 'Yot'e pa da hnequi
ma nsunda nuga ri T'ugui, ne pa njabu neca ga ot'e
pa da hnequi ri nsunda nehe. 2 Ngue'a nu'i xca
'yentc'a ja ma 'ye gatho ya ja'i de ra ximhai, pa
ga umbabi ra te nzantho nuto gatho xca 'raqui.
3Nu'u to'o pe'tsa ra te nzantho go gue'a padi gue
go guese'igra 'nat'a Ajua majuani, ne pacaguinuga
dra Jesucristo xca pencagui.

4 Nuga sta gt'e pa bi hnequi ri nsunda nuua
ja ra ximhai, ngue'a ya sta jua't'a ri 'befi ni'a ga
'bepcagui ga pefi. 3 Nubyd, ma Dada'i, 'ygt'e pa
nu xcra yopa mabu, da yopa hnequi ma nsunda
ngu nu'a ndi pe'tsi nu'bu nda 'behuiba nu'bu mi
othotho ra ximhai.

6 Nuyu to'o xcd huahni de ra ximhai ne xcé
'racagui, ya sta utuabiyu to'o'igue ne tengu ri 'mui.
Nuywu go ri metiya ne xca 'racaguiys, ne nuyé xa
'ygt'e ngu manga ri noya. 7 Nuyd ya padi gue
gatho nu'a di pefi ne ni'a di ma go xca 'bepcagui.
8 Ngue'a sta xipabiyu nd'a xcd xicagui, ne nuy4 xa
gamfri, ne xa badi gue xi majuani std ehe de habu
ndi 'buhui, ne xa gamfri gue go gue'e xca pencagui.

9 Nuga di a'a'i gui suys, hingo di a'a'i pa gui su
nd's ya ja'i hingyd gamfri, hgnse di a'a'i gui su
nuyw Xcd 'racagui, ngue'a go ri metiyu. 10Ne gatho
nu'a xcd 'racagui go ma metiga, ne gatho nu'a ma
metiga go ri meti nehe, ne gatho nu'a ri metigue

go ma metiga nehe. Mahyegui ma metihu. Ne ma
nsunda di hnequi ja guehyw.

11 Ngu gui padi gue nuga ya hinga ma ga 'bucua
ja ra ximhai, ngue'a ma ga mabu pa habu gui
'bui. Pe nuyé ha, ma da gohi. Ma maca Dada'i,
jamasu co ri ts'edi nuyu to'o xca 'racagui, pa njabu
da 'mathoyu ngu di 'mathoui. 12 De std 'bucua ja
ra ximhai std jamasugays co ri ts'edi pa hinxa
'uegueys. Std sunuyw xca 'racagui, ne hinto ma'na
de guehyu xa 'medi, nsgctho nu'a to'o di 'fiepi da
'medi pa da njaba ngu manga ra Maca T'ofo.

13 Nubyd ma ga mabu habu gui 'bui. Pe de
di 'bucuatho ja ra ximhai, di a'i go gui subyayu,
pa njabu nuyé da me'tsa ra johya ja ya coraso
ngu nu'a di pe'tsca. 14 Nuga sta xipabiyu ri
noya, pe nuya ja'i nu's hingya gamfri di atsayu
ngue'a nuydé ya hingya meti ra ximhai, ngugui
nehe hingo ra metigui ra ximhai. 15 Hindi a'a'i
pa gui tsits'i de guecua ja ra ximhai, nu'a di a'a'i,
fianiyu de ra ts'ondahi. 16 Nuyd ya hingya meti ra
ximhai, ngugui nehe hingo ra metigui ra ximhai.
17Hangue di a'a'i gui utuablyu ri noya, pa njabu
da 'uegueya de gatho nu'a xa nts'o ja ra ximhai,
ngue'a nuri noya gue'a majuani. 18 Ngu xca
pencaguiua jara ximhai, njabu nehe di pehniyu pa
da ma gatho ja ra nguni ra ximhai pa da manga
ri noya. 19 Nuga di huts'i ga unga ma te po ra
nguehyu ngue'a di ¢'t'a'i nd'a go ri paha, pa njabu
neheyu da 'yg't'a'i ri paha ngue'a nuyd padi nu'a
majuani.

20 Hindi a'a'i pa scheyw, di a'a'i nehe pa nuto
gatho ma da'ygde ni'a da manyw, ne da gamfrigui,

21 pa da 'matho's ngu di 'nathoui, ngue'a nu'i ma
Dada'i gui 'bul con gueque ne nuga di 'bui con
gue'e. Ne di a'a'i pa nd'4 ne nuju ga 'nathohu, pa
njaba gatho ya ja'i ja ra ximhai da gamfri gue go
gue'e xca pencagui. 22Ngu xca 'ygt'e pa bihnecari
nsunda ja ma 'mui nuua ja ra ximhai, njabu nehe
sta gt'e padahnecarinsundajaya 'mui's, panjabu
da 'matho's nehe ngu di 'mathoui. 23 Nuga di 'bui
con gue's ne nu'i gui 'bui con gueque, y njabu da
'natho's, pa njabu gatho ya ja'i ja ra ximhai da za
da badi gue go gue'e xca pencagui ne gri madi'u
nehe ngu gri macagui.

24 Ma Dada'i, ya ngui macagui desde nu'bua mi
othotho ra ximhai, ne 'nada ra nsunda habu ndi
'buhui. Nubya nu's to'o xcd 'racagui di ne da
mabu nudbu habu gra ma, y nubé ma di hyanda
ma nsunda nd'a ya ma ga yopa hani mama'qui.
25 Ma hoga Dada'i, nuya ja'i hingya gamfri hingui
padi to'o'i, pe nuga ha, di padi to'o'i, ne niyu xca
'racagui padi gue go gue'e xcd pencagui. 26 Sta
utuabiyu to'o'igue ne tengu ri 'mui, ne ga sigui
ga utuabi, pa njabu ngu gri macagui, neheyu da
me'tsanu'arahmate'ajayacoraso, ne nuga ga 'bui
con guehyu.

18

Brijunts'ahnira Jesu
(Mt. 26:47-56; Mr. 14:43-50; Lc. 22:47-53)
1Ha nu mi uadi bi manga ra Jesu njabu, bi ma
de guehni co ya nxadi ne bi 'rani ja 'nara hfie ra
thuhu Cedro, pa bi zgni'a ja 'nara uaza, nepu ja
bi yut'ini's. 2 Ha nura Juda nu'a bi da ra Jesu, ya

mi padi nu'a ra uaza, ngue'a ndunthi ya 'mi'qui
Xqui mani'a co ra Jesu ne ma'ra ya nxadi, mi
munts'ini's. 3 Nu'bé ra Juda bi zixa 'na hmunts'i
ya soldado ne 'raya gunts'ahni nu's Xqui mehna
ya nda ga macja ne ya fariseo, ne ja bi mani'a ja
ra uaza mri hfia ya fiot'i ne con te da hfiotehma.
4 Pe nura Jesu gatho mi patho nud'a te mi ma da
t'g'tuabi'a, hangue ba peni de ja ra uaza pa bi
ntheui's, ne bi'yambabi'u:

—¢To'o gui hofihu?

S Ha nu'd bi dadi ne bi 'fiena:

—RaJesunu'a ra me Nasare.

Nu'bé nura Jesu bi 'fiembabi'u:

—Go guecagui.

Ne ra Juda nud'a to'o bi da'a mi 'bahuini ya sol-
dado ne ya gunts'ahni. 6 Ha ngu bi uadi bi manga
ra Jesu gue go mi gue'a, nu'bé nu'é bimengui dega
xutha ne bi dagui ja ra hai. 7 Nepu nura Jesu bi
yopa 'yambabi'u ne bi 'fiembabi:

—¢To'o gui hofihu?

Ha nu'4 bi 'fiena:

—Ra Jesu nu'a ra me Nasare.

8Ha ra Jesu bi dadi ne bi 'fiena:

—Ya sta xi'ahu gue go guecagui. 'Bu go gueque
gui hongaguihu, oxqui juhu ni 'na de nuys dri
'fio'be.

9 Ra Jesu bi manga njabu pa da nja ngu nura
noya xqui mafi'a: “Ni 'na hinda 'bedi de nuyu xca
'racagui.” 19 Nu'bé nura Simu Pedro mri hfia 'nara
mahuali, ha bi c'o'tsi ne bi dacua ra gu de ra 'fici
rad 'bego ra danga nda ga macja. Y nu'a ra 'bego'a
mra thuhu ra Malco. 11 Nu'b4 ra Jesu bi 'fiembabi
ra Pedro:

—Oguli gt'a njabu, pe'tsa ri huai. Majuani ma ga
tho ra thogui, ngue'a gue'a rd paha Ajua ma Dada.

Ra Jesu bi ts'ixa ja ra thandi ra danga nda ga
macja
(Mt. 26:57-58; Mr. 14:53-54; Lc. 22:54)

12 Nepu nuya soldado co yad nda ne co ya
gunts'ahni nud's xqui mehna ya nda ga xodyo bi
mihi's ra Jesu ne bi du'ti. 13 R4 mudi bi ts'its'i'a
habu mi 'bu ra Anas, ngue'a nu'a go mra ndghfia ra
Caifa nu'a to'o mra danga nda ga macja de ni'ara
jeya'a. 14 Nura Caifd go gue'a xqui ma ne xqui xipa
ya nda ga xodyo gue mri 'fiepi hgnda 'na da du po
rangueyaja'i

Ra Pedro binconi gue himi padira Jesu
(Mt. 26:69-70; Mr. 14:66-68; Lc. 22:55-57)

15 Ha nura Simu Pedro ne ma'na ra nxadi mri
'befa zi yabutho mi denga ra Jesu. Nu'a ra fioho

ra nxadi mra mpadi nu'a to'o mra danga nda ga
macja, hangue nu'a bi yut'a ja ra patio de rd ngu'a
habu xqui ju'ta ra Jesu. 16 Pe nura Pedro bi gohi
mgte de ra gosthi. Nepu nu'a ra nxadi mra mpadi
nu'a to'o mrad danga nda ga macja bi bgni ne bi
faui ra 'behfia nd'a mra nsugosthi pa bi thoca ra
Pedro mbo. 17 Nepu nd'a ra 'behfia mra nsugosthi
bi'yvambabi ra Pedro ne bi 'fiembi:

—¢Ha hingo gue'e ga 'foui dega nxadi nura
dame'a?

Nepu nura Pedro bi dadi bi 'fiena:

—Hina, nuga hina.

18 Ha nuya 'bego ne ya gunts'ahni xqui 'fiu ra
tsibi ngue'a xma tse, ne mi 'bahni mri mpa'ti, ha
nehe ra Pedro mi 'bahuini's mri mpa'ti'a.

Ra danga nda ga macja bi 'yg'tua ya nt'ani ra
Jesu
(Mt. 26:59-66; Mr. 14:55-64; Lc. 22:66-71)
19Hanu'aradanganda ga macja bi'vambabira
Jesude ya nxadine de rd nt'utuate. 20 Ne nura Jesu
bi dadi ne bi 'fiena:

—Nuga sta faja ya thandi gatho yaja'i, nzantho
std udi ma nt'utuate ja ya nija ne ja ra ndanija
habu di munts'a gatho ya xodyo, ne hinsta fa
mant'agui. 21 jHanja go gui angagui? 'Yambabi to'o
gatho xa'ygde te std ma. Nu'é ha, padixa hfio te sta
ma.

22 Ha nu mi manga njabu ra Jesu, 'nara
gunts'ahni mi 'bahni bi umba 'nara mpe'ti'a, ne bi
'"fiembabi:

—¢Ha gue njabu gui thatuabi ra danga nda ga
macja?

23 Nu'bé nura Jesu bi 'fiembabi:

—Nu'bu sta fiama'fivhma, da za gui xiqui te ra
'be'a std ma x4 nts'o. Xi'a gue da fia xa hfio, ¢hanja
gui nabgagui?

24Nepu de gue'ara Ands bi mehni mi that'itho pa
habu mi 'bu ra Caifa ni'a mra danga nda ga macja.

Ra Pedro biyopa nconi gue himi padira Jesu
(Mt. 26:71-75; Mr. 14:69-72; Lc. 22:58-62)
25 Ha nura Pedro mi 'bahni mri mpa'ti bi
t'ambabi ma'ma'qui:
—¢Ha hingo gue'e ga 'foui dega nxadi nu'a ra
'Mghg'a?
Ha nu'd bi ncgni ne bi 'fiena:
—Hina, nuga hina.
26 Ha mi 'bahni 'mara 'bego ra danga nda ga
macja, ne nu'a mija te mra njaui nd'a xqui thacua

ra gu, ne nura Pedro go xqui 'ygt'a njabua. Nura
'bego'a bi 'fiembabi ra Pedro:
—¢Ha gue hindd hant'a'ini ja ra uaza con gue'a?
27Ha nura Pedro bi ncgni ma'ma'qui, ne 'bestho
nura ora'a bi mafi ra menja.

Ra Jesu bri'ba'majard thandira Pilato
(Mt. 27:1-2, 11-14; Mr. 15:1-5; Lc. 23:1-5)

28 Hamxuditho bi ts'ixa ra Jesu de ja rd ngu ra
Caifa pa habu mija ra ts'stbira Pilato nu'a mra go-
bierhnu, ha nuya xodyo himbi yut'a mbo ra ts'atbi
pa njabu hinda nts'oqui's, ne pa njabu da za da zi
ra hfiuni de ra ngo dega pascua. 29 Nu'bé ra Pilato
bi bgnga mgte habu mi'bai's pa bi'yambabi'a ne bi
'"fiembi:

—¢Te 'be gui ne gui mambabihuni?

30 Nu'é bi dadi ne bi 'fiembabi:

—'Bu hinte ma ts'oqui xa 'ygthma, nixi sta
tsin'ahmabhe.

31Ha nura Pilato bi 'fiembabi's:

—Tsixhu ne go da 'yg'tuahs ra ts'atbi ngu na'a

manga rileyhu.

Ha nuya xodyo bi 'fiena:

—Nuje dya xodyohe hindi pe'tshe ra nsequi pa
ga hohe 'nara ja'l.

32 Bi manga njabu'u pa ra Jesu da 'yo ja ya 'ye
ya me Nroma, ngue'a nu'4 ha, mi pe'tsa ra nsequi
pa da nhyote's ja 'nara ponza. Hangue bi njabu
ngu xqui manga ra Jesu te ma du mi ma da du'a.
33 Nepu nura Pilato bi yopa yut'i ma'na'qui habu
mi ja ra ts'utbi, ne bi zohna ra Jesu pa bi 'yambabi
ne bi 'fiembabi:

—¢Ha go gue'e gra Nda de ya xodyo?

34Hara Jesu bi dadi ne bi 'fiena:

—¢Ha gue to xa xi'a'i, o go gui manse?

35Ha ra Pilato bi 'fiembabi:

—¢Ha gue dra xodyoga? Nuya mengu ri hai ne
ya nda ga macja go gue's ba tsi'a'i de guecua. ¢Te
xca 'ygt'e?

36 Nu'bd ra Jesu bi dadi ne bi 'fiena:

—Ma nsu dega nda hingo xa 'raca ya meximbhai.
Nu'bu go xa 'racjhma's, nu'bé nu's to'o gra manda
xa hianjhmaha de ja ya 'ye ya nda ga xodyo. Pe
numa hmandaga hingo mahysgui ngu ni's jaua ja
ra ximhai.

37Hangue nura Pilato bi 'fiembabi:

—Nu'bé nu'i 'nagra ndague'bu.

Ra Jesu bi dadi ne bi 'fiena:

—Haha, dra nda ngu ja juadi ga ma. Pa gue'a
da e da 'buiua ja ra ximhai pa ga xipa ya ja'i nu'a
majuani. Nuto gatho camfri nu'a majuani, go
gue's gde nu'a di ma.

38 Nu'bd ra Pilato bi 'fiembabi:

—¢To ja gue'a padi nu'a majuani?

Ra Jesu bi sscuabi gue da tho
(Mt. 27:15-31; Mr. 15:6-20; Lc. 23:13-25)

Ha nu mimanga njabu bi banga mgte pa ba yopa
Naui ya xodyo ne bi 'fiembabi'u:

—Nuga hinte ma ts'oqui di tsutuabi nuna ra
"fighg. 39 Numa nzaihu di pe'tshu di hec'ahu 'nara
'yofadi nubya de ra ngo dega pascua. Nu'b4, ¢ha
gul nehu ga hec'ahu nuni ri Ndahu nu'ahu gya
xodyohu?

40 Ha nu'4 bi mudi bi mafi gatho ne bi 'fiena:

—iNuni hina, nura Barraba ha!

Ha nu'a ra Barraba mra dacate'a.

19

1 Hangue ra Pilato bi manda bri fet'a ra Jesu.
2 Nepu nuya soldado mi 'bshni bi met'a 'nara
corona dega 'bini, ne bi hfiu'tsuabi ja ra fiaxu ra
Jesu ne bi hyete 'mara thenga dutu. 3 Nepu bi
'lembabi'a:

—i'Bui pa nzantho nu'i ri t'equ'ei ra Nda'i ya
xodyo!

Nepu nu'¢ mi umba ya mpe'ti'a.

4 Ha nura Pilato bi bgnga mgte ma'na'qui ne bi
'"Membabi ya xodyo:

—Ndi, dra zin'a'ihwua pa gui pahu gue hinte ma
ts'oqui di tsutuabini.

5 Ha ra Jesu bi bgnga mgte mi hu'tsa nd'a ra
corona dega 'bini ne mi he nu'a ra thenga dutu.
Nepu ra Pilato bi 'fiemba ya xodyo:

—iXi'bacua nuna 'Nghg!

6 Ha nuya nda ga macja ne ya gunts'ahni mi
mantho's nu mi hyanda ra Jesu, ne mi efi'u:

—Nuni dra pont'i, dra pont'i pa da du.

Nu'bé ra Pilato bi 'fiembabi'a:

—Tsixhu, go da ba ponthu, ngue'anuga hinte ma
ts'oqui di tsatuabini.

7Nepu nuya xodyo bi dadi ne bi 'fiena:

—Nuje di pe'tshe 'nara ley, ne nura ley'a ma gue
nuni di 'fiepi da du, ngue'a xa 'fiet'a T'a de Ajua.

8 Ha nu mi 'y@de ra Pilato ni'a mi mafi's, ma'na
bi ntsu'a. 9 Hangue bi zixa ra Jesu ma'na'qui mbo
ja ra ts'utbi ne bi 'yambabi bi 'fiembi:

—¢To'o ra 'mehni'i?

Pe nura Jesu hinte bi dadi.

10Hangue ra Pilato bi 'fiembabi'a:

—_¢Ha gue hinte gui thadi? ¢Ha gue hingui padi
gue di ha ra ts'edi pa ga pont'a'i o pa ga hec'a'i?

11 Nu'bdé nura Jesu bi dadi ne bi 'fiena:

—Ni mara ts'edi hingui ha pa da za te gui
'yotcagui 'bu hingo Ajua da 'ra'a ra ts'edi. Hangue
nu'a to'o xa dagagui ja ri 'ye, n'a go gue'a ma'na
tu ra ts'oqui que nu'i.

12 Hangue desde ra ora'a, ra Pilato mi ne da
hyeguihma'a, pe nuya xodyo himi tsaya ra hmafi
ne miena's:

—iNu'bu nu'i gui hyegui nu'a ra 'fighg'a, nu'bé
hingriamigora danganda Cesa, ngue'a gathonu'a
to'o da 'fet'a nda gue'a ra ncontra ra Cesa!

13 Ha nu mi 'ygde ra Pilato nd'a mi mafi's, nu'bé
nu'd bi manda da ts'ixa ra Jesu pa mgte, nepu
nehe'a bi bgni pa ba hudi ja ra hudi dega ts'atbi ja
ra luga mra thuhu Gabata dega ebreo, ri bgni da
'fiena rd thuhu ra T'ut'ado. 14Y nu'a ra pa'a mra
pa dega nthoqui de ra ngo dega pascua, ne ngu mi
nzunga 'rato xudi. Nepu ra Pilato bi 'fiembabi ya
xodyo:

—iNdi, 'bacua ri Ndahu!

15Pe nu'4 bi yopa mafi's ma'na'qui ne bi 'fiena:

—iTsits'i, ba pont'i, ne ja di duni!

Nepu ra Pilato bi 'fiembabi'u:

—¢Ha gue gui nehu ga pont'a nuna ri Ndahu?

Nepu nuya nda ga macja bi dadi ne bi 'fiena:

—Nura Cesa hgnse go gue'a ma ndahe, y jo'o
ma'na.

16 Hangue ra Pilato bi 'yent'ua ja ya 'ye ya xodyo
pa dra pont'i'a. Hangue nu'4 bi zinga ra Jesu ne bi
zits'i pa da pont'i ngu mi ne's.

RaJesu bripont'ajaraponza
(Mt. 27:32-44; Mr. 15:21-32; Lc. 23:26-43)

17 Ne ra Jesu bi bgni mi ndude r4 ponza. Ne
bi ts'its'i pa ja ra t'ghg ra thuhu Naxmadu, dega
ebreo ra thuhu Golgota. 18 Ne ja brd pont'ini'a co
ma yoho ya 'fighg, 'na cada ra hyo, ha ra Jesu bi
'yoda madetho de gue'u. 19Y ja ra ponza habu bri
pont'a ra Jesu xqui thgta 'nara xithe ne mi huxni
'raya noya nu'a bi manda ra Pilato da t'ofo. Miena
njabu: “Ra Jesu ra me Nasare, ra Nda ya xodyo.”
20 Ne ndunthi ya xodyo bi hfie'ta ni's ya noya,
ngue'a habu bri pont'a ra Jesu mi guetbu ra hnini
Jerusale, y nu'a ya noya's xqui t'ofo dega ebreo, ne
dega griego, ne dega lati. 21 Ne nuya nda ga macja
ya xodyo bi ma ba embabi ra Pilato:

—¢Hanja ga ofo njabu gue go gue'a ra Nda ya
xodyo? 'Yofo gue nu'd mi manse gue ra Nda ya
xodyo.

22 Ha nura Pilato bi dadi ne bi 'fiena:

—Nu'a sta ofo, ya sta ofo.

23Ha nu mi uadi bi pont'a ra Jesu nuya soldado,
bi gumpa ya dutu ra Jesu nd's xqui 'bgcuabi. Mi
goho ya soldado, ne bi hfiegue 'ra 'na Xeni nuya
dutu's. Ne bi gumpa rd mahe nu'a himi pe'tsa
ni 'nard nt'edi, mi xggue ra xuni. 24 Nepu nu'é bi
'"Hiémbabi's 'na ngu 'na:

—Hinga ma ga tufiha, ma ga rifahu pa ga nuhu
to'o dra meti.

Hangue bi njabu ngu manga ra Maca T'ofo habu
ena: “Binhyegue 'ra 'na xeni ma dutu, ne birifagui
nu'a ma'na ma he.” Ne gue'a bi 'ygt'a ya soldado.

25Y guetbu jara ponza mi'bahnird nanara Jesu,
ne 'nara 'behfia ni'a mra cu ra nana ra Jesu, ne ra

Maria ra 'behfia ra Cleofa, ne ra Maria Magdalena.
26 Ha nu mi hyanda ra Jesu rd nana mi 'bahuini
nu'a ra hmaca nxadi'a, nu'b& nu'a bi 'fiembabi ra
nana:

—Nubya 'ygt'a ra uenda gue nu'a gui 'bahuibu
go gue'a dri t'wbya'a.

27 Nepu ra Jesu bi 'fiembabi nehe nu'a rad hmaca
nxadi:

—Ne'i, 'yot'a ra uenda gue nu'a gui 'bahuibu go
gue'a dri nanabya'a.

Y desde gue'bu, nura hmaca nxadibi zits'i'ajara
ngu pa bijapamasu.

RaJesubidu
(Mt. 27:45-56; Mr. 15:33-41; Lc. 23:44-49)

28Y ra Jesumi padi gue ya bi uadi gatho, nepu pa
binjangunu'a mangaraMaca T'ofo, nu'a bi 'fiena:

—Tsuca ra nduthe.

29 Ha mi jani 'mara mohi mi po ra ju'tsa vinu.
Nepu bri 'bo'mba 'nara sponja co nura ju'tsa vinu
ne bri thgta ja 'mara ts'at'o dega isopo, nepu bi
'ba'tse asta ja ra ne ra Jesu. 39 Ha nu mi zi nura
ju'tsa vinu ra Jesu bi 'fiena:

—Ja xa uadiua gatho nu'a xra 'bepcagui.

Ne 'bestho ra ora'a bi fie'mi ne bi du.

'Nara soldado bi umba 'mara nsuni ja ra hyo ra
tifia ra Jesu co 'nara lansa
31 Ha mrd pa ra nthoqui de ra ngo dega pascua,
hangue nuya nda ga xodyo bi ma ba bantebi ra
Pilato pa da manda dra thempa ya ua ni's xqui
'bont'ine daja'mba ya ndo'yo de guehni, pa njabu
ni 'mara anima hinda gohi ja ra ponza nura pa
dega tsaya, ngue'a nu'a ra pa dega tsaya gue'a ra

dango. 32 Hangue nuya soldado bi uat'i habu mi
zudi 'na de nu'w ya be xqui 'bont'i mahyegui co ra
Jesu pa bi thempabi ya ua, nepu brijabu nehe nu'a
ma'na ra be. 33 Pe nu mi uat'i habu xqui 'bont'a
ra Jesu, nu'a ya himbi thempa ya ua ngue'a bi
hyandi's gue ya xqui du'a.

34 Pe 'mara soldado bi umba 'nara nsuni ja ra
hyo ra tifia co 'nara lansa, nepu 'bestho bi bgnga ra
ji ne ra dehe. 35 Ha nu'a to'o pedena, go 'na to'o
bi hyandi, y nina ma go guehna majuani, pa gui
camfrihu nehe. 36 Bi njabu pa bi nja ngu manga ra
Maca T'ofo habu ena: “Hindra thempabi ni 'nara
ndo'yo'a.” 37Y nehe bi njabu ngu manga ra Maca
T'ofo habu ena: “Ya ja'i bi hyandi nu'a bi sunse's.”

Ra Jesu bri t'agui
(Mt. 27:57-61; Mr. 15:42-47; Lc. 23:50-56)

38 Nepu ra Jose mra me Arimatea bi ma ba
bantebi ra Pilato pa da 'yapa nsequi da ca'mba
ra zi ndo'yo ra Jesu de ja ra ponza ne da duts'i'a.
Ra Jose xqui gamfrira Jesu, masque mant'aguitho
ngue'a mi tsu ya mixodyoui. Ne ra Pilato bi umba
nsequi, hangue bi ma ba ca'mba ra ndo'yo ra Jesu
de ja ra ponza ne bi duts'i. 39 Nehe ra Nicodemo
nu'a xqui ma da c'a'tsa ra Jesu dega xuui, nehe bi
mani habu xqui 'bont'i'a. Nu'd mi hfia ra mirra
minthants'i co ra aloe, mi pe'tsa 'natema'ret'a kilo
rd hiiu. 49 Nepu nu'é bi du'tsua rd zi ndo'yo ra
Jesu, ne bi mant'i co ya xuni dutu nu's xqui t'uxa
nu'a ra mirra ne ra aloe, ngue'a mi njabu ya nzai
ya nt'agui ya xodyo. 41 Y nu habu bri pont'i'a, mi
jempa guetbu 'nara uaza habs mi ja 'nara cuts'i pa
ra nt'agui, ne hinto xquint'aguitho ja nura cuts'i'a.

42 Hangue ja ba aguini'u ra Jesu ngue'a guehni bi
gumpa guetbu's de habu xqui 'bont'i'a, ne ngue'a
ya mi ma da mudira pa dega tsaya de ya xodyo.

20

Ra Jesu biyopante dera du
(Mt. 28:1-10; Mr. 16:1-8; Lc. 24:1-12)

1'Nitho nu'a ndomingo, tobya himi hats'itho, ra
Maria Magdalena bi ma habu xqui t'agui ra Jesu,
ne bi hyandi gue xqui t'ent'a ra do nd'a xqui jot'a
ra nt'agui. 2Hangue nu'd bi ma hnest'ihi pa habu
mi 'bui ra Simu Pedro ne ni'a ma'na ra nxadini'a
Xi mra hmadi ra Jesu ne bi 'fiembabi'u:

—Xa thai ra zi Hmu de habu mi t'agui ne xa
thuts'i, y nubya nixi hindi pahe habu x4 ts'ogui'a.

3 Nepu nura Pedro bi ma 'bestho pa da c'a'tsara
nt'agui co ni'a ma'na ra nxadi. 4 Bi ma hnest'ihi ri
yoho, pe ni'a ma'na ra nxadi ma'na bi'met'o de ra
Pedro, hangue 'met'o bi zgnga ja ra nt'agui'a. SNgu
bi zgni bi ndoqui ne bi nc'ats'i, nepu bi hyanda
ya xuni dutu mi 'bgni, pe nu'a himbi yut'i. 6 Nepu
hinga ya'a 'bestho bi zgnga ra Simu Pedro nu'a
mri 'befa, ne nu'a ha, bi yut'a mbo ra nt'agui ne
bi hyanda ya xuni dutu mi 'bgni. 7 Ne bi hyanda
nu'a ra dutu xqui thu'tuahma ra fiaxu ra Jesu xqui
'bants'i ne 'nambu xqui thuts'i. 8 Nehe nu'a xqui
z@ngara mudi, bi yut'i mbo habu bit'aguira Jesu pa
bi hyandi, ne bi gamfri gue ra Jesu xqui yopa nte
ngu xqui xipi's. 9Nu'éd hinxqui zo ya mfeni de ni'a
mi manga ra Maca T'ofo habu ena gue mi pe'tsi da
nangui de ja ra du, ne asta nura ora'a ja bi zo ya
mfeni's. 10 Nepu ri yoho bi mengui pa ja ya ngu's.

Ra Maria Magdalena bi hyanda ra Jesu xqui
nanguide ra du
(Mr. 16:9-11)

11 Pe nura Maria mi 'bahni mgte guetbu ra
nt'agui mi zoni, ne ra ora mi zofi'a bi ndoqui pa
bi nc'axa mbo ra nt'agui. 12 Ne bi hyanda yoho ya
enxe mri hfie t'axi, 'na mi hudi habu xqui nja ra
Naxu, hanu'ama'mahabuxquinjayauanunihabu
xqui 'begui hmaha rd zi ndo'yo ra Jesu. 13 Ha nu'é
bi 'fiembabi'a:

—Nan4, ¢hanja gui zoni?

Nu'd bi 'fiena:

—Ngue'a xa thai ma zi Hmu ne xa thuts'i, ne
hindi padi habu x4 ts'ogui'a.

14 Ne nu mi manga njabu'a, bi fiegui nepu bi
hyanda ra Jesu mi 'bahni, pe nu'd himbi badi ua
go mi gue'a ra Jesu. 15 Ha nura Jesu bi 'fiembabi:

—Nana, ¢hanja gui zoni? ¢To'o gui honi?

Ha nura Maria mi hu rd mui gue go mi gue'a ra
nsu uaza, hangue bi 'fiembabi:

—Ndada, 'bu xca tuts'igue, xicagui habu xca
tsogui pa ga ma ga tuts'i.

16 Ha nura Jesu bi 'fiembabi:

—iMaria!

Ra ora'araMaria bi mpunts'ine bi 'fiembabi dega
ebreo:

—iRaboni! —Nu'a ra noya'a ri bgni da 'fiena
Xahnate.

17Hara Jesu bi 'fiembabi:

—Ogui thangagui ngue'a hinstd matho habu bi
'bu ma Dada, pe ri ma ba xipabi nd's ma'ra ma
cu ne gui 'Miembabi's gue ma ga ma habu bi 'bu ma
Dada ne ri Dadahu, ma Ajua ne ri Ajuahu.

18 Nu'bé ra Maria Magdalena bi ma ba xipabi ya
nxadi gue xqui hyanda ra zi Hmu, ne bi xipabi'a
ngu nu'a xqui xipabi'a.

Ra Jesu bi 'mai madetho de yd nxadi
(Mt. 28:16-20; Mr. 16:14-18; Lc. 24:36-49)

19Ne nura domingo'a de mi nxuui ya nxadi xqui
munts'i ne xqui got'a ya gosthi ngue'a mi tsu ya
nda ga xodyo. Nepu bi zgnga ra Jesu ne bi 'mai
madetho de gue's ne bi zengua bi 'fiembabi'u:

—'Buhu te ra 'fientho.

20 Ne nu mi xipabi njabu'y, bi 'fiutuabi ya 'ye ne
rad hyo ra tifia. Hangue ya nxadi xi bi johya ngue'a
biyopa hyanda ra zi Hmu. 21 Nu'bd ra Jesu bi yopa
'"lembabi'u:

—'Buhu te ra 'fientho. Ngu ba pencagui Ajua ma
Dada, njabu nehe di pen'ahu.

22 Ne nu mi manga njabu bi hui'ti's ne bi
'"embabi:

—Hfiafihu ra Maca Ndahi. 23 Nuto gatho gui
pumbahu ya ts'oqui, gue's dra pumbabi, ne nuto
gatho hingui pumbahu, gue's di tuda ya ts'oqui.

Ra Toma bi hyanda ra zi Hmu gue xqui yopa nte

deradu _ o _
24 Pe nura ora mi zgnga ra Jesu mi jo'oni ra

Toma 'na de nu'a ya 'ret'amayoho ya nxadi, nu'a
mi t'embi ra Go. 25 Hangue nu ma'ra ya nxadi bi
'"Membabi ra Toma:

—Sta hanthe ra zi Hmu.

Nepu nu'a bi 'fiembabi'y:

—'Bu hinga handua ya 'ye habu bi mfoxa ya
clavo, ne 'bu hinga thint'a ma dedo habu bi mfoxa
ya clavo, ne 'bu hinga thint'a ma 'ye ja rd hyo ra
tifia, hinga camfri.

26 R4 hfiato ma pa'a bi yopa munts'a ya nxadi
ma'na'qui, ne nu'b4é ha, mi 'behni nehe ra Toma.
Nepu bi zgnga ra Jesu mi jot'a ya gosthi ne bi 'mai
madetho de gue's ne bi zengua bi 'fiembabi'u:

—'Buhu te ra 'fientho.

27Nepu nu'd bi 'fiembabi ra Toma:

—Haua ri dedo ne thint'a ja ma 'ye, ne haua ri
'yve ne thint'a ja ra hyo ma tifia. Ogra 'fiagamfri,
camfrigui.

28 Nu'b# ra Toma bi dadi ne bi 'fiembabi:

—iMa zi Hmu'i, ne ma Ajua'i!

29 Nepu ra Jesu bi 'fiembabi:

—¢Ha gue ya xca camfri ngue'a xcd hyandgagui,
nugue Toma? D4 njapi nuto gatho camfrigui
masque hinxa hyandgagui.

Nunara t'ofo bi t'ofo pa gui camfrihw
30Ndunthi ma'ra ya dangant'udibi'ygt'araJesu
ja ya thandi ya nxadi, pe nu'é hinxa t'ofo ja nuna
ra t'ofo. 31 Pe nuyd bi t'ofo pa da za gui camfrihu
gue ma zi Hmuhu ra Jesu go gue'a ra Cristo ra T'a
Ajua, ne pa 'bu gui camfrihu, da nja ri tehu pa
nzantho po ra ngue'a.

21

RaJesu bic'a'tsa yoto ya nxadijara fianthe

1"Mefa ra Jesu bi yopa hnequi habu mi 'bui ya
nxadi ja ra ndehe ra thuhu Tiberia. Ne bi yopa
hnequi njaua: 2 Ra Simu Pedro mi 'buhui 'nadbu
ra Toma nu'a mi t'embira Go, nera Natanael nu'a
ra me Ncand de Galilea, ne ya t'a ra Sebedeo, ne
ma yoho ya nxadi ra Jesu, gatho's 'nadbua mi 'bui.
3Ha ra Simu Pedro bi 'fiembabi'u:

—Ma ga ma ra 'behua.

Ha nu's ma'ra nehe bi 'fiena:

—Ga maha nehe.

Nepu bi ma'a ne bi yut'a ja 'nara motsa, pe nura
xuui'a hinte bi gu's. #Ha nu mi hyats'i mi 'bahnira
Jesu ja ra hyo ra ndehe, pe nuya nxadi himi padi
ua go mi gue'a ra Jesu. > Nepu nu'a bi 'fiembabi'u:

—Ts'ant'whuy, ¢ha hinte xca juhu?

Nu'4 bi dadi ne bi 'fiena:

—Otho.

6 Ha nu'a bi 'fiembabi's:

—~Cathu ra xit'a po ja ra 'fiei de ja ra motsa ne
njabu da za gui juhu.

Hanguenu'd bigat'araxit'a, nenumiguts'iximi
fuxa ya hua asta himi tsedi da pg'tse's co ya hfiu ya
hua mi cu. 7Nu'bé nd'a ra hmaca nxadi ra Jesu bi
'"Nembabi ra Pedro:

—iGo guehni ma zi Hmuhu!

Ha ngu mi 'y@de ra Pedro gue go mi gue'a ra zi
Hmu, nu'bé bi dama hfiuxa rd he nu'a xqui hiiaqui,
ne bi hiigt'a ja ra ndehe pa bi zgnga ja ra fianthe
habu mi'bara]Jesu. 8Ne numa'ra yanxadibi'yet'a
ra motsa pa ja ra fiani, mri gut'atho'a ra xit'a nu'a
mifiuxaya hua, ngue'a himiyabu pajarafiani, ngu
mi na nthebe metro ra yabu. 2 Ha nu mi bgni'a
de ra motsa, bi hyanda 'raya despi mi zgni, ne ja
mi oxni 'nara hua mi nthaxi, nehe mi jani 'raya
thuhme. 10 Nu'b4 ra Jesu bi 'fiembabi'u:

—B4 hahu 'raya hua nu'u ja juadi ga juhu.

11 Nu'bé ra Simu Pedro bi yut'a ja ra motsa ne bi
ponga ra Xit'a ja ra fianthe nu'a mi fiuxa ya danga
hua, mi 'na nthebe made ne hfiu ya ndunthi's. Y

masque mindunthi ya hua pe ra xit'a himbi ntuni.
12Ha nura Jesu bi 'fiembabi'u:

—B4 e gui ntacohw.

Ha nuya nxadi mri ntsapabi da 'yambi to'o'a,
ngue'a mi padi's gue go mi gue'a ra zi Hmu.
13 Nepu nura Jesu bi joni ja ra tsibi bi hfiaca ya
thuhme ne bi umbabi'y; njabu nehe bi 'ygt'e co ra
hua.

14Ya r4 hiiu'qui'a xqui 'fiudi ra Jesu ja ya nxadi
nu de ya xqui yopa nte de ra du.

Ra Jesu bi figui ra Simu Pedro

15 Nu mi ua ntaco's ra Jesu bi 'yambabi ra Simu
Pedro ne bi 'fiembi:

—Nugue Simu, ra t's'i ra Jond, ¢ha gue ma'na go
gri macagui de guehyu ma'ra?

Ha nu'a bi 'fiembabi:

—Haha, ma zi Hmu'i, nu'i gui padi gue dri ma'i.

Ne nu'a bi 'fiembabi:

—Supca ma zi t'uca deti.

16 Nepu ra fio'qui ra Jesu bi 'yambabi mama'qui,
bi 'fiembabi:

—Nugue Simu, ra t's'i ra Jona, ¢ha gri macagui?

Ra Pedro bi dadi ne bi 'fiembi:

—Haha, ma zi Hmu'i, nu'i gui padi gue dri ma'i.

Ne nu'a bi 'fiembabi:

—Supca x4 hfio ma zi deti.

17 Nepu rd hiiu'qui bi 'yambabi mama'qui, ne bi
'"Nembabi:

—Nugue Simu, ra t's'i ra Jona, ¢ha gri macagui?

Ra ora'a bi du rd mui ra Pedro ngue'a ya ra
hiiu'qui bi 'yambabi ua mi madi'a, ne bi 'fiembabi:

—Ma zi Hmu'i, nu'i gatho go gui padi, ne gui
padi gue xi dri ma'i.

Nu'bé ra Jesu bi 'fiembabi:

—Supca xd hfio ma zi deti. 18Xi majuani dixi'a'i,
nu'ba ngui nts'unt's ngui hese ri he ne ngui 'yo
habu go ngui ne. Pe nu xcri ndaxjua ma gui tunga
ri'ye, nema'natomadahye't'a'iri he, ne da zix'a'i
habu hingo gui negue.

19Bimanga njabu'a pa bi xipi te ma du mi ma da
du ra Pedro pa da hnequi ra nsunda Ajua. Ne nu
mimanga njabu bi 'fiembabi:

—iTengagui!

Ra hmaca nxadi

20 Nepu nura Pedro bi fiegui ne bi hyandi gue
mi dena nd'a ra hmaca nxadi ra Jesu, nu'a xqui
hiiudi ja ra hyo ra Jesu nu'ba mi nt'oxi's ne xqui
'yambabi to'o mi ma da da'a. 21 Ne nu'bdé ra Pedro
nu mi hyant'a bi 'yambabi ra Jesu:

—Ma zi Hmu'i, Xi nuni, ¢te go ma da jani?

22Nu'bé ra Jesu bi dadi:

—Nu'bu go ga nega nuni da 'mui asta ra pa ga
pengui, ste go gri '"Manigue? Nu'i go da tengagui.

23 Hangue nuna ra 'bedena bi 'fio ja gatho ya
gamfri, ne bi beni'u gue nura nxadi'a himi ma da
du. Pe ra Jesu himbi 'fiena gue himi ma da du,
hgnse bi 'fiena: “Nu'bu go ga nega nuni da 'mui asta
ra pa ga pengui, ;te go gri '"fanigue?”

24Nu'a ra hmaca nxadi'a go gue'a di damajuani
de nuya ya t'at'e bi nja, ne bi 'yofo ja nuna ra t'ofo.
Ne di pahe gue nud'a bi 'yofo gue'a majuani.

25Nehejandunthima'rayat'gt'e nu'ubi'yeat'ara
Jesu. 'Buto da'yofo gatho's dibeni gue nuya t'ofo's
hinda 'fieni gatho maxggue rd nguni ra ximhai.
Njabu gue'a.

